
TUPA REMIMBOYECUA JUAN UPE
APOCALIPSIS

Jesucristo yemoporéhisa

1 Che, Juan, aicuachia mbahe imboaviye
pihaivipird péu acoi Tipa omboyecua vahe
Guahir Jesucristo upe ‘tomboyecua oviroyasar
yuvirecoi vahe upe’ oyapave. Ahe niha Jesucristo
oicua uca Vu rembiguai pipe imboyecua uca
dgua gliembiguai che recose cheu. 2 Che supi eté
amombehu opacatu mbahe asepia vahecuer
iyavei amombehu evocoi Tiipa Nehengagiier acoi
Jesucristo oicua uca tupri vahe mbahe supi eté

vahe.
3 Sorivete catura acoi ava oyeroqui vahe co

Tilipa suindar fiehesa rese, acoi ava oyapisaca tupri
vahe sese, viroya vahe avei icuachiapri pipendar
yuvireco. Esepia, ari cafii virovi ité yandeu.

Juan oicuachia siete tecua pendar Jesus reroy-
asar fiemonuhasa upe

4Che, Juan, aicuachiaJesusreroyasar siete tecua
Asia ivi rupindar yuvirecoi vahe upe. Peipisi
porovasasa, teco tuprisa Tlipa suindar, ahe yipivé
vahe ité, cliriteindar apiréhi vahe avei; siete espiritu
suindar avei no, ahe senda rovai yuvinohai vahe,
> jyavei Jesucristo suindar, evocoi omombehu
tupri vahe fiehesa supi vahe. Ahe acoi yipindar
ocuerayevi vahe iyavei mborerecuar ivate catu
vahe secoi opacatu ambuae-ae téi mborerecuar
sui. Ahe yande raisu iyavei yande pisiro yande



APOCALIPSIS 1:6 ii APOCALIPSIS 1:12

angaipa sui vuvi pipe, ¢iyavei yande rereco mbor-

erecuard, pahigud avei no Vu Tiipa upe yande

poraviqui dgua. jEglie tehi imboeteipri tasecoi

opiratasa pipe apiréhi vahera!

7 iEsepia, Cristo iva quiha rese oura curi!

Ahese opacatu ava osepiara yuvireco,

yamotaréhisarer, oicutu vahecuer avei.

Iyavei opacatu tecua ivi pipendar ahese oyaseho
téira yuvireco sepiase.

Eglie ehi etera curi.

8 “Che aico yipindar iyavei ipandar” aipo ehi
yande Yar Tiipa opacatu mbahe mboavaisaréhi
evocoi yipivé vahe ité, cliriteindar apiréhi vahe
avei.

Juan osepia oquer nungar pipe Jesucristo po-
rafietesa

9 Che, Juan, pe riquehir aico, iyavei che pe
nungar Tlipa povri pendar aico, cheparaisu avei
vichico Jesucristo rese che recosave che fiemosasa
pipe. Che roquendasa vichico caha p&humi
para guasu aviterve Patmos serer vahesave Tiipa
Nehengagiier mombehusa pipe sui t&i, Jesucristo
recocuer mombehusa pipe sui téi avei no. 10 Acoi
yande Yar ari pipe Espiritu povrive aicose, asendu
che raquicuei ofiehe pirata vahe aviye acoi mimbi
fiehe 11 aipo ehi: “Eicuachia mbahe eresepia vahe.
Ipare emondopa siete tecua pendar che reroy-
asar ivi Asia rupindar upe: Efeso ve, Esmirna ve,
Pérgamo ve, Tiatira ve, Sardis ve, Filadelfia ve, ipa
Laodicea ve” ehi cheu.

12 Che evocoiyase ayemboyere sese ‘¢ava piha
ofiche cheu? che yapave. Ahese asepia siete

tupri vera hi oro apopri, 13 iyavei asepia ipahuve
mbia aviye tupri ava ité vifia, iturucuar pucucuer
ipi rupi tupri ité sese, sumbicuasa evocoiyase oro
apopri ipochiha rupi tupri ité oyepota. 14 Iha
morochi inungar acoi mbahe saviyu vahe, inun-
gar avei yesapi fapirata morochi vahe, sesa evo-
coiyase aviye tupri ité tata rendigiier. 15 Ipi evo-
colyase sendi yai eté, aviye acoi bronce ocai vahe
horno pipe, iyaveiifiehe ipiratd iteanga inungar itu
riapuguer. 16 Oacato coti vireco siete tupri yasitata,
lyaveiiyuru sui 0sé quise pucu saimbe yoya vahe.
Sova evocoiyase aviye ari rendiguer ipirata vahe.

17 Sepia ramoseve, aviapi ipive inungar omano
vahe. Ahe rumo omondo opo oacato coti che
rese aipo ehi cheu: “Nderesiquiyei chira. Esepia,
che yipindar ité aico, ipandar avei. 18 Aicove
vahe ité; yepe amano vifia, cliritei rumo aicove iri
ndopaichivaherdité aico. Che areco che mborere-
cuasa ava recocuer mocafi dgua. 19 Sese eicuachia
co mbahe eresepia vahe: ciliriteindar oime vahe
mbahe iyavei mbahe oime vaherd curi. 20 Co
acoi ndereicuai vahe eresepia vahe siete yasitata
che acato coti, ahe yuvirecoi Tlipa rembiguai siete
tecua rupindar che reroyasar rarosar; evocoiyase
vera hi oro apopri, ahe yuvirecoi siete tupri tecua
pipendar che reroyasar” ehi.

2

Nehesa siete tupritecua-tecua pendar Jests reroy-
asar upe. Nehesa Efeso pendar upe

1 “Eicuachia Tlipa rembiguai Efeso pendar che

reroyasar rarosar upe: ‘Acoi vireco vahe oacato

coti siete yasitata, ahe acoi oguata vahe siete vera
hi yacatu rupi, aipo ehi imombehu: 2 Che aicua
opacatumbahe pe rembiapo, pe poraviqui piratasa
iyavei pe yemoviracuasa. Aicua avei ndapeipotai
ava naporai vahe pe pahuve yuvirecoi vahera.
Pesecodha avei ava, ore apoOstol oroico, ehi téi
vahe; ipare peicua iporombopa téisa yuvireco.
3 Che aicua pefiemosafio peyemombaraisu peico
che raisupave; ndapecuerai eté ipipe. 4 Che rumo
aicua oime mbahe ndahei vahe che piha rupi pe
recocuer: ndapeyeaisu iriinungar yipindar. 5 Sese
peyemomahenduha yipindar pe recocuer aviye
vahe rese; pemboasi mbahe pe rembiapo, peyevi
Tlipa upe; peyeaisu iri catu inungar yipindar.
Anise ayevira péu, arocuapara pe vera hi senda
sui acoi ndapeyeviise Tilipa upe. ¢ Co rumo mbahe
pe rembiapo aviye cheu: ndapeipotaise nicolaitas
rembiapo mbahe. Che avei niha ndaipotai eté.
7 jAcoi osendu pota vahe, toyapisacafio Espiritu
omombehu vahe rese opacatu che reroyasar upe!
Acoioyemoviracua vahe mbahe-mbahe t&i apoéhi
dgua, itohu amondora ivira ha tecovesa resendar
oime vahe teco orisave che Ru piri, ehi’ erera
icuachia chupe.

Nehesa Esmirna pendar upe

8 “Eicuachia avei Tlipa rembiguai Esmirna pen-
dar che reroyasareta rarosar upe: ‘Acoi yipindar
vahe, ipandar avei; ahe acoi omano vahe vifia,
ocuerayevi iri rumo. Ahe ombou co fiehesa péu
aipo ehi: 9 Che aicua pe yemombaraisusa, pe
paraisusa avei; pe rumo mbahe yar nungar ité
peico iva pendar mbahe rese. Aicua avei pe rese

ava semira téi vahe, ore Tiipa rembiporavo judio
oroico, ehi téi vahe. Ndahei rumo ahe yuvirecoi.
Esepia, Caruguar reroyasar téi evocoi yuvirecoi.
10 Ndapesiquiyei chira pe paraisu dgua sui. Es-
epia, Caruguar osoquenda ucara amove pe pahu
pendar secodha agua; pe paraisu rane itera niha
diez arirupipeico. Acoi peyemoviracua tuprise ité
chupe, Cristo rese ité amanora, pe hesave, ahese
amondora porerecosa tecovesa péu. 11 jAcoi os-
endu pota vahe, toyapisacario Espiritu omombehu
vahe rese opacatu che reroyasar upe! Acoi ava
oyemoviracua vahe mbahe-mbahe t&i apoé&hi dgua,
ahe imanore iha ndoiporarai chira imofiuviriosa
manosa pipe, ehi’ erera icuachia chupe.

Nehesa Pérgamo pendar upe

12 «Ficuachia avei Tipa rembiguai Pérgamo
pendar che reroyasareta rdrosar upe: ‘Aipo
ehi acol vireco vahe quise pucu saimbe yoya
vahe: 13 Che aicua pe recosa. Aheve acoi
Caruguar oguapi ol; mborerecuar guasu nungar
imboyeroyapri secoi. Pe rumo peyemoviracuafio
ité chupe che recocuer rese peico. Ndapeseyai
eté che rese pe yeroyasa yepe oyuca téi che
recocuer mombehu tuprisar Antipas evocoi tecua
Caruguar recosave. 14 Che rumo aicua mbahe pe
resendar: eipeve amove ava ndoyepepi potai
eté Balaam porombohesa sui yuvireco. Ahe
omboaracua Balac israelita mboangaipa uca
dgua, toyuvirohufio mbahe roho seropovéhepri
mbahe rahanga upendar t&i, oya, 1iyavei,
toyemboaguasafio yuvireco, oyapave avei.
15 Iyavei amove ava pe pahuve ndoyepepi potai

eté nicolaita porombohesa sui yuvireco. 16 Sese
pemboasi pe recocuerai, peyevi Tlipa upe, anise
che aso poyava voira péu, ahese avavara chupe
yuvireco che yuru pipe sui o0sé vahe quise
pucu pipe, ehi. 17 jAcoi ava osendu pota vahe,
toyapisacaflo Espiritu omombehu vahe rese
che reroyasar yuvirecoi vahe upe! Acoi ava
oyemoviracua vahe mbahe-mbahe t€i apo€hi dgua,
semihura amondora ndasepiasai vahe mana.
Iyavei amondora ita morochi vahe chupe. Ahe ita
rese icuachiasara terer ipiasu vahe oi, evocoi ava
oipisi vahe glierafio oicuara, ehi’ erera icuachia.

Nehesa Tiatira pendar upe

18 “Eicuachia avei Tlipa rembiguai Tiatira pen-
dar che reroyasareta rarosar upe: ‘Tiipa Rahir acoi
vireco vahe gliesa inungar tata rendiguer, ipi avei
inungar acoi bronce rapipri aipo ehi imombehu:
19 Che aicua mbahe opacatu pe rembiapo; aicua
pe poroaisusa, che rese pe yeroyasa, mbahe rese
pe hafiecosa iyaveli pe yemoviracuasa. Aicua
avei yipindar sui mbahe peyapo catu aviye vahe.
20 Oime rumo mbahe pe rembiavi: pefiemosafio
evocoi cufia Jezabel pe pdhu pendar upe, ahe
acoi ofiehe téi angahu vahe Tiipa rese vifia. Ahe
rumo ombopa téi oporombohesa pipe che rem-
biguai iyemboaguasa-guasa téi uca agua sereco
iyavei ohu uca mbahe roho mbahe rahanga
téi upe seropovéhepri yuvireco chupe. 21 Che
amondo vite téi ari chupe, tomboasi oangaipa
Tlipa upe oyevi agua, che yapave vifia. Ahe
rumo ndopoi potai eté oyemboaguasa téisa sui.
22 Evocoiyase cliritei che amombaheasi ucara

supave ino; iyavei acoi sesendarer yuvirecoi
vahe, ahe avei iparaisu catura yuvireco acoi
nofiecufiaro potaise ité yuvireco. 23 Ipare ayu-
capara imembri ichui. Eglie ehi opacatu che
reroyasar oicuara yuvireco che aicua tupri ité
opacatu ava pihafiemofietasa iyavei fiepei-pei pe ya-
catu amondora pe rembiapoguer repri péu. 24 Pe
rumo opacatu Tiatira pendar ndaperoyai vahe
co porombohe raisa iyavei ndapeyembohei vahe
Caruguar suindar aracuasa, ndicuasaiyavaivahe,
ehi vahe rese, péu ndarecoi que ambuae che
porocuaita. 25 Peyemoviracuafiora rumo evocoi
mbahe pereco vahe rese, acoi che ayevise voi
vitu curi. 26 Acoi ava oyemoviracua vahe mbahe-
mbahe téi apoéhi dgua, oyapo vahe che remimb-
otar mano rupi eté, chupe amondora mborere-
cuar seco dgua opacatu ivi rupi 27 inungar che Ru
ombou che mborerecuard cheu; &glie ehi aveira
oporocuai opacatu tecua rupi inungar acoi vara
guarepochi, mbahe riapiipa uca dgua, aviyera acoi
mahemoinda fiaihu apopri vifia. 28 Iyavei amon-
dora yasitata cdohe rerusar chupe. 29 jAcoi ava os-
endu pota vahe, toyapisacafio Espiritu omombehu
vahe rese opacatu che reroyasar yuvirecoi vahe
upe! ehi’ erera icuachia.

3

Nehesa Sardis pendar upe

1“Eicuachia avei Tlipa rembiguai Sardis pendar
che reroyasareta rarosar upe: ‘Acoi ava vireco
vahe siete tupri Tlipa espiritu iyavei acoi siete
tupri yasitata no aipo ehi imombehu: Che aicua

mbahe opacatu pe rembiapo; aicua yepe amove
ava, Co mbia yuvirecoi vahe ité Tlipa upe nara,
ehi péu vifia; omano vahe nungar téi rumo peico.
2 Peyemopoase catu peico iyavei pemongueréhi
catu acol viroya vite vahe. Esepia, oyepepipa
pota ité yuvireco vifia. Supi eté mbahe pe rem-
biapo che Ru rovaque, ndahei supi tupri vahe.
3 Peyemomahenduha acoi porombohesa peipisi
vahe rese; pepoi rene ichui. Peyevi catu Tipa
upe. Ndapeyemopoaseise rumo, asora péu in-
ungar imonda rai vahe, &gtie ahera vicho pe re-
sapiha. 4 Oime rumo amove ava pe padhu pen-
dar ndoyapoi eté angaipa yuvireco, evocoiyase
inungar ava oguata vahe oturucuar morochivahe
rese, églie ehi aveira ahe glieco maranehi pipe
oguata che rupi yuvireco. Esepia, ahe chupe iya
ité. 5 Acoi ava oyemoviracua vahe mbahe-mbahe
téi apoéhi dgua, ahe sese imondesara turucuar mo-
rochivahe. Ahe serer namboyehoi chira cuachiar
tecovesa resendar pipe sui, asenoira rumo che
Ru rovai iyavei sembiguai eta rovaque avei curi.
6iAcoi ava osendu pota vahe, toyapisacafio Espiritu
omombehu vahe rese che reroyasar yuvirecoi
vahe upe! ehi’ erera icuachia.

Nehesa Filadelfia pendar upe

7 “Eicuachia avei Tiipa rembiguai Filadelfia
pendar che reroyasareta rarosar upe: ‘Co seco
maranehi vahe, supi tupri vahe ité, vireco vahe
mborerecuasa aracahendar mborerecuar guasu
David nungar, acoi omboise que oquenda, fiepei
yepe que ava nomboyai chietera; iyavei acoi om-
boyase, fiepei yepe que ava nomboi chiete aveira,

ahe aipo ehi: 8 Che rumo aicua mbahe opacatu
pe rembiapo. Esepia, che amondo pe rovaque in-
ungar oquenda imboipri péu pemombehu vahera
che recocuer. Ahe que fiepei yepe ava nomboyai
chietera yuvireco. Esepia, yepe pe nipirata tupril
vahe, peroya ité rumo che fiehe iyavei ndachefiomi
eté ava sui peye. 9 Co Caruguar reroyasar semira
téi vahe, ore Tilipa rembiporavo judio oroico, ehi
téivahe, ndaheirumo ahe eté vahe yuvirecoi. Ahe
amofienopihapa ucara pe rovai, toicua yuvireco
che pe raisusa, che yapave. 10 Esepia, peroya ité
che porocuaita, peyemoviracua ité evocoi mbahe
téi upe peico. Evocoiyase che opoepira acoi ari
tecodhasa ouse opacatu ivi rupindar upe curi.
11 Ayevi poyavara. Peyemoviracua catu Tlpa
reroyasa pereco vahe rese. Evocoiyase fiepei yepe
que ava ndovirocuai chietera Tlipa suindar por-
erecosa pe sui. 12 Acoi oyemoviracua vahe mbahe-
mbahe téi apoéhi dgua yuvireco, ahe che Ru piri
nara ité yuvirecoira. Ahe evocoiyase inungar-ra
che Ru Tiipa réta viracuasa ndopai vahe yuvireco.
Sese arova ucara che Ru Tiipa rer iyavei che Ru
Tliparecuarer aveino, ahe Jerusalén piasu, evocoi
ou vaherd iva pendar che Ru Tipa sui, iyavei
che rer ipiasu vahe ité arovara sese no. 13 jAcoi
ava osendu pota vahe, toyapisacafio Espiritu remi-
mombehuglier rese che reroyasareta upe! ehi’
erera icuachia.

Nehesa Laodicea pendar upe
14 “Eicuachia avei Tlipa rembiguai Laodicea
pendar che reroyasareta rarosar upe: ‘Evocoi seco
tupri vahe, omombehu vahe mbahe supi tupri

vahe ité, ahe ichui oime opacatu Tipa rembi-
apo, ahe aipo ehi: 15-16 Che aicua mbahe opacatu
pe rembiapo. Pe inungar i ndahei s6hisa vahe
iyavei ndahei sacu vahe. 1 sacu raimi téi vahe
nungar peico pe rembiapo pipe. Nepei reseve
vahe rumo aipota, ndahei iguayi té vahe! Pe
recocuer rumo iguayi téi vahe nungar, sese opom-
boyevifiora cheyesui. 17 Esepia, pepihafiemofieta:
Che mbahe yar ité, opacatu mbahe areco, nipanei
eté mbahe cheu, peye vifia. Pe rumo ndape-
icuai pe paraisusa che Ru rovaque inungar ndas-
esapisoi vahe peico. Iyavei ndapeyavii ndituru-
cuai vahe peico. 18 Sese opomboaracua; peseca
iva pendar oro tatave imoatiropri nungar che sui
pe paraisuéhi iri dgua che Rurovaque; peseca avei
turucuar morochi vahe teco tuprisa peyeupe che
suindar nani tupri vahe nungar pipe pe recoéhi
dgua, pe chi¢hi dgua avei iyavei inungar ava os-
eca mosa glesa upe nara osareco iri dgua, églie
peye aveira. 19 Che afiehe pirata seco mohivi dgua
che rembiaisu upe yepi. Peyemongueréhi catu,
pemboasi ité pe recocuer che Ru Tlipa upe pe yevi
dgua. 20Esepia, inungar que ava oquenda omotara
oquendipive ohd vifia, églie ahe pe pihave vichico;
pesenduse che fiehe, pemboira cheu. Che evo-
coiyase aiquera pe piri, yacarura oyepiri. 21 Acoi
ava oyemoviracua vahe mbahe-mbahe té&i apoéhi
dgua yuvireco, ahe amboguapi ucara che ipive
imoi che porocuaisave, inungar che mbahe téi
reco reroyi pare, aguapi che Ru ipive vite. 22 jAcoi
ava osendu pota vahe, toyapisacafio Espiritu remi-
mombehuguer rese che reroyasareta upe! ehi

imombehu péu’ erera icuachia” ehi Jesus cheu.

4

Tiipa mboeteisa ivave

1Ipare asepia mbahe inungar oquenda oyem-
boi vahe ivave. Ahese evocoi fiehesa ipirata vahe
mimbi nungar yipindar ofiehe vahe cheu, ahe
asendu iri: “Eyeupi ave. Che evocoiyase mbahe
amboyecuara ndeu mbahe imboaviyepird curi”
ehi.

2 Ahe pipeve voi, Espiritu piratasa pipe aico iyavei
asepia tenda ivave, ahe iharive fiepei oguapi oi.
3 Co oguapi vahe ndoyavii eté ita jaspe porafietesa
iyavei ndoyavii cornalina porarfietesa no. Iyavei
oime oyere tupri vahe tenda rese inungar arco
iris sendi vahe, inungar esmeralda. 4 Iyavei
asepia evocoi rese oyere tupri ambuae veinticua-
tro tenda, ahe iharive oguapi yuvinoi veinticuatro
avei icuaipri yuvirecoi vahe; iturucuar morochi
vahe yuvireco iyavei odca rese omboyere tupri
oro apopri yuvireco. > Evocoiyase Tiipa renda
sui yuvinose overa-vera vahe, iyavei siapu guasu
vahe, osunu vahe no; iyavei siete tupri tataendi
sendipa yuvireco evocoi tenda rovai, ahe co siete
tupri Tiipa espiritu. ¢ Evocoi tenda rovai oime avei
ndoyavii tupri para guasu tipiu vahe oyecua tupri
vahe mbahe ipipe.

Ambuae tenda pdhurupioyere tupri Tlparenda
rese irungatu iva pendar yuvirecove vahe, ahe
sesa oyere tupri vahe sese, ahe osareco tupri vahe
glenonera, guaquicuei coti avei no. 7 Yipindar
yuvirecove vahe pdhu pendar ahe ndoyavii tupri

yagua pita; saquicuerindar ndoyavii tupri guaca
cuimbahe; imombosapisa ndoyavil eté ava;
imoirungatusa cute ndoyavii vira guasu oveve
vahe. 8 Evocoi iva pendar irungatu yuvirecove
vahe vireco oyacatu seis tupri opepo yuvireco
lyaveivireco opacatu glete rese giesa. Ndopituhui
eté ari, pitu rupi aipo ehi yuvireco:

“;Santo, santo, santo ité secoi, yande Yar Ttipa ité,
ahe mbahe mboavaisaréhi, yipivé vahe ité,
clriteindar, apiréhi vahe!”

ehi yuvireco.

9 Evocoi yuvirecove vahe omboetei yuvireco,
“Aviye ndeu” ehi co oguapi vahe ol tenda harive
ndopai vahe upe. 10 Eglie ehise evocoiyase veintic-
uatro tupriicuaipri yuvirecoi vahe, ahe ofienopiha
imboeteisa pipe sovai yuvireco. Ipare osequii
odca resendar oyere tupri vahe omborerecuasa
resendar sovai aipo ehi:

11 “Ore Yar Tiipa, iya ité nde mboeteisa, ndeu
sapucaisa nde piratasa rese.

Esepia, nde ereyapo vahe mbahe opacatu; nde
remimbotar rupi niha oime opacatu

mbahe”
ehi yuvireco chupe.

)

Ovesami upe glieraflo iyacatu cuachiar imboy-
apri mboi dgua
1 Che asepia cuachiar Tlipa vireco vahe oacato
coti, icuachiapri ipipe coti, ocar coti avei no, im-
boyapri siete sello pipe. 2 Ipare asepia Tiipa
rembiguai seco ivate vahe, ahe oporandu pirata

oico aipo ehi: “¢Ava upe vo iya cuachiar mboi
dgua iyavei sello imboyeroyapri mondoro agua
no?” ehi. 3 Ndipoi eté rumo que iva pendar,
ivi pipendar, ivivri pendar oicatu vahera cuachiar
pipira sepia agua vifia. 4 Evocoiyase che ayaseho
iteanga. Esepia, ndipoi eté que fiepei yepe oime
angara aviye vahe cuachiar pipira sepia agua vifia.
5 Ahese icuaipri pdhu pendar fiepei aipo ehi cheu:
“Ereyasehoirieme. Esepia niha, evocoiava yagua
pita yahe vahe chupe, Juda suindar, acoi mborere-
cuar guasu David suindar avei, ahe niha Caruguar
osecoreroyi. Sese iya ité chupe siete sello mon-
doro cuachiar pipira dgua” ehi.

6 Evocoiyase, asepia Tilipa rovai iva pendar
irungatu yuvirecove vahe pdhuve, icuaipri
yuvirecoi vahe mbiterve, fiepei ava Ovesami
nungar ihdi, aviye seropovéhepri. Ahe niha
vireco siete tupri sdchi, siete tupri avei sesa; sesa
evocoiyase siete tupri Tlipa espiritu yuvirecoi
opacatu ivi rupi imboguatapri. 7 Ipare evocoi
Ovesami 0so0, oipisi cuachiar evocoi tenda harive
oguapi vahe yacato coti sui; 8 ipisi pare, evocoi
irungatu yuvirecove vahe, iyavei veinticuatro
tupri icuaipri, ahe ofienopihapa Ovesami rovai
yuvireco. Oyacatu fiepei-pei vireco arpa yuvireco,
itaisiriru oro apopri, ahe avei vireco yuvireco, ahe
itaisi niha Tlipa reroyasar yeruresa. 9 Osapucai
ipiasu vahe sapucaisa pipe aipo ehi yuvireco:

“Ndeu iyacatu ité cuachiar pisi dgua,
imboyapri mondoro dgua avei no.
Esepia niha, nde yucapri seropovéhepri ereico.

Evocoiyase nde ruvi pipe eremboepipa Tiipa upe
nara opacatu ava ambuae-ae téivahe, ifiehe
ambuae-ae téi vahe avei, fiepei-pei tecua ya-
catu rupindar, ivi rupindar avei yuvireco.

10Iyavei eremomborerecua uca Tlipa upe nara,

erembopahi uca avei no, ipare ahe oporocuaira
_ opacatu ivi rupi yuvireco” ehi osapucai
yuvireco.

11 Ipare asepia, asendu avei Tlipa rembiguai
rehii fiehe evocoi oyere tupri vahe tenda rese
yuvireco, iyavel evocoi yuvirecove vahe fiehe,
icuaipri fiehe avei asendu seta iteanga yuvirecoi.
12 Ahe aipo ehi pirata yuvireco no:

“iCo Ovesami yucapirer, ahe chupe iyacatu ité
mborerecuasa pisi dgua, opacatu Tlipa suin-
dar porerecosa pisi dgua, mbahecuasa,

piratasa, mboyeroyasa, poromboeteisa, iyavei sa-
pucaisa pisi dgua avei no!” ehi.

13 Ahese asendu avei opacatu Tiipa rembiapo
ivave yuvirecoi vahe, ivi pipendar, ivivri rupindar
iyavei para guasu pipendar, aipo ehi yuvireco:
“{Toime sapucaisa, Tlipa upendar mboyeroyasa,
imboeteisa, iyavei piratasa, ahe timondosa apiréhi

vahera Tlipa acoi gliendave oguapi vahe upe,
Tahir Ovesami nungar upe avei no!” ehi.

14 Evocoi irungatu ava yuvirecove vahe, “jEglie
tehi eté!” ehi yuvireco. Iyavei icuaipri veinticua-
tro tupri yuvirecoi vahe, ahe ofienopiha yuvireco
sovai imboeteisave.

6

Siete sello

1Ipare asepia acoi Ovesami omondoro yipindar
vahe sello siete vahe cuachiar mboyasa sui. Ahese
asendu avei ava irungatu yuvirecoi vahe pdhu
pendar ofiehe pirata. Ifiehe ndoyavii osunu vahe,
“iErio!” ehi cheu. 2 Ahese asepia cavayu morochi
vahe, ahe ava ihari pendar vireco virapar. Chupe
omondo yeguaca yuvireco. Eglie ehi ahe 0sé seco
pirata catu vahe ava reco reroyi agua.

3 0mondorose acoi Ovesami imofiuviriosa sello,
ahese asendu imofiuviriosa yuvirecove vahe pahu
pendar fiehe, “ijErio!” ehi vahe cheu. ¢ Ipare
0sé cavayu pira vahe, ahe ava ihari pendar oipisi
piratasa mbahe tuprisa rerocua dgua ivi pipendar
ava sui ‘toyeyuca-yuca téi yuvireco’ oyapave.
Ipare imondosa quise pucu chupe.

5 Omondorose acoi Ovesami imombosapisa
sello, ahese asendu imombosapisa yuvirecove
vahe pdhu pendar fiehe, “jErio!” ehi vahe cheu.
Amahe sese, ipare asepia cavayu st vahe, ahe
ava ihari pendar vireco opo pipe mbahe rahasa.
6Ipare asendu yuvirecove vahe cotindar fiehe, ahe
aipo ehi: ‘Népei kilo trigo serocuasa guarepochi
Nepei ariresendar mboraviqui repri pipe, mbosapi
kilo cebada evocoiyase serocuasa avei fepei ari
resendar mboraviqui repri pipe no. Pemocafii
eme mbahe quira iyavei uva ricuer avei no” ehi.

7 Evocoi Ovesami omondorose imoirungatusa
sello, ahese asendu ava imoirungatusa fiehe aipo
ehi: “jErio/” ehi cheu. 8 Amahe, ipare asepia
cavayu iyu rasi vahe, ahe ava ihari pendar serer
Tehdglier. Ipare saquicuei ou vahe oico ahe serer
Omano-vahe-recosa. Ahe chupe yuvireco imon-

dosa teco piratasa iviimoirungatusa yahocuer rupi
iguata dgua ava yuca dgua vavasa pipe, tieporéhi
pipe, mbaherasi pipe, mbahe ipi pipe avei no.

9 Evocoi Ovesami omondorose imbopoyande-
posa sello, ahese asepia mbahe seropovéhepri
rendavrive ava ha, ahe yucasa vahe yuvireco
Tiipa Nehengaglier mombehusa sui t&i iyavei Jesus
reroyasa sui téi avei no. 10 Ahe aipo ehi pirata
yuvireco: “Ore Yar Tipa seco maranehi, supi
tupri vahe, ;mbahese vo eremombaraisura ore yu-
casarer yuvirecoivaheivipipendar ore repisave?”
ehi yuvireco. 11 Ipare imondosa iyacatu turucuar

morochi vahe chupe, ahese aipo ehi: “Pepituhu
vite rane, tayaviyepa rane pe rivireta retacuer

Cristo upendar mbahe aposa pipe yucapri pe nun-
gar yuvireco” ehi.

12 Ipare Ovesami omondorose imofiepei ovasa
sello, ahese oime ivi ririi ipirata vahe. Ari evo-
colyase sii, aviye acoi turucuar st vahe mano
sendar yemondesa iyavei yasi pird inungar tuvi,
13 yasitata evocoiyase opa oviapi iva sui ivi rese
yuvireco no inungar acoi higo hacri ombosururu
vahe ivitu ai yepi. 14 Ahese iva ndoyecua iri cute
inungar acoi cuachiar yeapoapipri vahe, opacatu
tupri avei ivitri, caha pahu avei no osiri glienda sui
yuvireco. 15 Mborerecuareta avei co ivi pipendar
yuvirecoi vahe opa téi ofiemi mbahecuar pipe
yuvireco, ita guasu pahu rupi avei yuvireco no,
oyoya guasu seco ivate vahe, sundao rerecuareta,
mbahe yar seco piratd vahe, iyavei opacatu tupri
mbiguai eta, ava ndahei vahe mbiguai avei;
16 jyavei aipo ehi yuvireco ivitri upe, itape guasu
upe avei no, “jEviapi ore harive, torofiemipa téi

Tilipa sui iyavei Ovesami sui acoi ombou vahe co
poronupasa ipirata vahe oreu! 17 Esepia, oyepota
ité Tlipa fiemoirosa oreu. Ndipoi chietera ava oye-
moviracua tupri vahe oyese chupe” ehi yuvireco.

7

Israel suindar iporavopri yuvirecoi vahe

IIpare asepia irungatu tupri Tliparembiguai iva
pendar yuvinohai vahe irohi coti, norte coti, ari
s€sa coti, caharu coti avei no omombituhu tupri
vahe irungatu ivitu yuvirecoi vahe ivi hari rupi
ipeyuéhi dgua, que para guasu pipe angara Vifia,
que fiepei yepe ivira ro angara vifia no. 2 Ipare
asepia avei ambuae Tlpa rembiguai iva pendar
ou vahe ari sésa coti sui, ahe vireco oyese Tiipa
oicove vahe rer mondosa. Ahe niha osapucai
piratd evocoi irungatu tupri Tlipa rembiguai iva
pendar yuvirecoi vahe upe, oipisi vahe piratasa
ivi, para guasu momara agua yuvireco, aipo ehi:
3 “iNdapemomara vitei chira rumo ivi, para guasu
avel, ivira avei no, co ndoromondo viteiseve
ava Tlpa rembiguai eta upe isiva rese Tlipa rer
icuachiapri!” ehi.

4 Ipare asendu Tiipa rer oipisi vahe retacuer:
ciento cuarenta y cuatro mil tupri, evocoi opacatu
doce judio ramoi suindar péahu sui iporavopri
yuvireco. 5 Doce mil tupri yuvirecoi iporavopri
Juda suindar, doce mil tupri Rubén suindar, doce
mil tupri Gad suindar, ¢ doce mil tupri Aser suin-
dar, doce mil tupri Neftali suindar, doce mil tupri
Manasés suindar, 7 doce mil tupri Simeo6n suindar,
doce mil tupri Levi suindar, doce mil tupri Isacar

suindar, 8 doce mil tupri Zabulén suindar, doce
mil tupri José suindar, ipa evocoiyase doce mil
tupri Benjamin suindar.

Ava rehit iturucuar morochivahe
9 Ipare asepia setd iteanga ava, opacatu ivi

rupindar, ambuae-ae téi vahe, ambuae-ae téi vahe
ifiehe yuvireco iyavei secua ambuae vahe avei
no. Ahe opiithapa vahe Tiipa rovai Ovesami rovai
avel yuvireco no, ahe ndayaicatui eté ipapapa
dgua. Esepia, setd etepri yuvireco iyavei iturucuar
morochi vahe péave; pindo-pindomi vireco opove
yuvireco no. 10Ipare opacatu guasu ofiehe pirata
yuvireco aipo ehi:
“iPoropisirosa yande Ru Tiipa suindar, ahe oguapi
vahe ol guiendave, iyavei Ovesami suindar

aveino!” ehi. o
11 Tyavei opacatu Tlipa rembiguai iva pendar

yuvirecoi vahe oyere tupri Tlpa renda rese,
icuaipri rese avei yuvinoha iyavei irungatu
yuvirecove vahe rese avei no; ahese oyeaivi
omboya ité osiva ivi rese senda rovai Tlpa
mboeteisave yuvireco, 12 aipo ehi:

“iEglie tehil!

Sapucaisa, poromboeteisa, mbahecuasa, ‘jAviye

ndeu’ hesa, poromboyeroyasa, mborere-
cuasa,

teco piratasa avei tasecoi yande Ru Tlipa upe!
iEglie tehi apiréhi vahera ité yepi!” ehi.

13 Ahese icuaipri ipdhu pendar aipo ehi cheu
cute: “¢Ereicua vo co ava rehii iturucuar mo-
rochi vahe pave yuvirecoi, ereicua que sui piha
yugueru?” ehi. 14 Che evocoiyase, “Nde rumo ere-
icua” ahe chupe. Ipare ahe aipo ehi cheu: “Co acoi

yuvinose tupri vahe ité teco asisa sui yuvireco, in-
ungar oyosei, omomorochi vahe oturucuar, églie

ehi avei gliecocuer imomorochi Ovesami ruvi pipe
yuvireco.

15 “Sese Tlipa renda rovai yuvirecoi, chupe mbahe
apo dgua ari, pitu rupi avei séta pipe.

Guendave oguapi vahe o1, gliecocuer pipe osepira.

16 Evocoi ndiyumbiasi iri chira yuvireco,

ndihuseiirichiaveira, iyavei ari ndoyope iri chira,
ndasacuvasi iri chiaveira chupe no.

17Esepia, evocoi Ovesa secoi Vu renda rovai,

ahe osarora ava rehii sereco inungar ovesa rarosar.

Ipare opara viraso tecovesa resendar i ndopai
vahesave imboihu agua.

Tlipa evocoiyase omombituhupara imboyasehosa
sui yuvireco” ehi.

8

Imofttuvirio ovasa sello iyavei itaisi rapisa oro
apopri

1 Ipare coiye cute co Ovesami omondorose
imofuvirio ovasa sello cuachiar mboyasa ichui,
ahese siu tupri ivave fiepei hora yemombitesa
rupive. 2Ichui asepia siete tupri Tlipa rembiguai
iva pendar yuvinohai vahe Tiipa rovai, chupe opa
imondosa siete tupri mimbi. 3 Ipare ou ambuae
Tilpa rembiguai iva pendar oro itaisi rapisa re-
seve, iyavei ou oha itaisi rapisa renda rovai; ipare
imondosa tuvicha itaisi chupe oicuavéhe vahera
oyoya tupri opacatu ava Tlipa upendar yeruresa
rese oro mbahe reropovéhepri renda harive; ahe
Tiipa renda rovai chini vahe. 4Itaisi ratachi evo-
colyase 0so Tiipa rembiguai iva pendar po sui.

Egtie ehi oyepota oso Tilipa recosave, oyoya tupri
chupendar yeruresa rese. > Ipare evocoiyase T{ipa
rembiguai iva pendar opoco itaisi rapisa rese,
omboapipo mbahe reropovéhepri renda pendar
tatapil pipe. Ipare opa omombo ivi hari rupi.
Aheseve voi osunu vahe opororo-roro, overa-vera
iyavel ivi oriril.

Siete vahe mimbi

6 Evocoiyase siete tupri Tlipa rembiguai iva
pendar oyemoingatu voi gliemimbi mofiehe dgua
yuvireco.

7 Yipindar vahe Tiipa rembiguai omofiehe
glemimbi, ahese imombosa ivi hari rupi amanda
lyavei tata oyeseha vahe tuvirese. Ipare opa ocai
ivi mombosapisa yahocuer. Oyoya tupri ivira
mombosapisa yahocuer rese iyavei capihi reseve
avei opa yuvirocai.

8 Imofiuviriosa T{lpa rembiguai omofiehe
glemimbi. Ahese imombosa para guasu pipe
inungar tupri acoi ivitri sendi vahe tata pipe;
ipare para guasu mombosapisa yohacuer oyeapo
tuvi. 9 Iyavei para guasu mombosapisa yahocuer
pipendar ava omano yuvireco. Ipare carite guasu
mombosapisa yahocuer pipendar opa tupri avei
imocaifiisa.

10Tpare imombosapisa Tilipa rembiguai iva pen-
dar omofiehe giemimbi, ahese yasitata tuvicha
vahe oviapi iva sui ou. Sendi guasu inungar
acoi ivira rese tata sendi guasu vahe. Ahe oviapi
ial mombosapisa yahocuer pipe iyavei ivi sui i
ohé& vahe mombosapisa yahocuer pipe avei no.

11 Yasitata rer evocoiyase Iro-vahe. Ipare i mom-

bosapisa yahocuer ir¢ iteanga. Evocoi i pipe seta
ava omano yuvireco.

12 Imoirungatusa Tlipa rembiguai omofiehe
glemimbi.  Ipare ari mombosapisa yahocuer
imegua, yasi mombosapisa yahocuer, iyavei
yasitata mombosapisa yahocuer avei no.
Ichui imombosapisa yahocuer ndosesape iri
yuvireco ari mombosapisa yahocuer pipe, pitu
mombosapisa yahocuer pipe avei no.

13 Ipare asepia, asendu avei no vira guasu
ovevese iva mbiter rupi, aipo ehi pucu ofiehe oico:
“{Too, too! jIparaisu catura moco ava yuvirecove
vite vahe ivi pipe yuvireco acoi omofiehese ambuae
mbosapi Tlipa rembiguai giemimbi yuvireco!” ehi.

1 Tlpa rembiguai imbopoyandeposa omofiehese
glemimbi, ahese asepia yasitata oviapi vaheiva sui
ou ivive. Ipare chupe imondosa ivicuar picucu
pitumimbi vahe mboisa. 2 Ipare omboise ivicuar
rovapisa, ichui opiiha tatachi, inungar acoi horno
guasu pipe sui osé vahe. Evocoiyase evocoi
tatachi ndosesape uca iri ari upe, niporéhi iri eté
mbahe. 3 Iyavei evocoi tatachi sui opa yuvinose
tucru guasu rehii ofiemosai opacatu ivi rupi; chupe
avei imondosa seco pirata dgua inungar acoi mba-
herumbiquidpe. 4 Icuaisa rumo opacatu capihi
mbahe rocri iyavei ivira momaraéhi dgua, glie
ehi rumo acoi ava nomboyecuai vahe osiva rese
Tlipa rer, chupe nara ité. 5 Nimondosai rumo
mborocuaita chupe ava yuca dgua. Egiie ehi
rumo ‘tomombaraisu pucu rane poyandepo yasi

rupi sereco’ oyapave téi, inungar tupri acoi mba-
herumbiquidpe rasicuer.

6 Evocoi ari rupi ava oipota téira omano dgua
yuvireco vifia. Imanosa rumo que vitera yuvireco
ichui.

7 Tucru guasu rehii inungar cavayu imoin-
gatupri vavasave nara yepi; odca rese evocoiyase
vireco ndoyavii yeguaca oro apopri, iyavei sova
aviye tupri ité ava repiaca. 8 Iha ndoyavii
cufia ha, sdi evocoiyase ndoyavii tupri yagua pita
rdi. 9 Setecuer evocoiyase oyopia tupri guare-
pochi apopri, iyavei ipepo riapugler aviye tupri
ité acoi careto riapugler cavayu vinofia vahe
vavasave. 10 Vireco vuguai rese opopiar aviye
mbaherumbiquidpe popiar. Ahe niha vireco
opiratasa poyandepo yasi rupi ava momara agua
téi. 11 Evocoi tucru guasu rerecuar, ahe icuaipri
ivicuar ipicucu vahe mboi dgua. Ahe serer hebreo
fiehe pipe Abadon; griego fiehe pipe evocoiyase
Apolion ehi.

12 Opa yipindar vahe mbahe-mbahe téi; oime
vite rumo co pare fuvirio mbahe tasi vahe.

13 Imofiepei ovasa Tilipa rembiguai omofiehese
glemimbi, ahese asendu fiehesa itaisi rapisa renda
oro apopri Tilipa rovaindar irungatu sdchi vahe
pahu sui. 14 Ahe aipo ehi evocoi imofiepei ovasa
Tlipa rembiguai upe: “Eyorapa evocoi irungatu
Tilpa rembiguai Hapichimbri iai guasu Eufrates
ivirindar” ehi. 15 Evocoiyase opa yorasa ava
mombosapisa yahocuer yuca agua yuvireco. Es-
epia, evocoi imoingatupri co ari rupi tuprise nara
yuvireco. 16 Ipare asendu sundao rehii cavayu

harive yuvirecoi vahe, ahe setacuer doscientos
millones tupri.

17-18 Egiie ehi asepia cavayu rehii che quer nun-
gar pipe, ihari pendar evocoiyase vireco opochiha
rupi tupri oyoepisa guarepochi apopri yuvireco,
ahe iparaguer pira vahe tata nungar, sovi vahe,
iyu vahe avei no. Cavayu rehii dca evocoiyase
aviye tupri yagua pita dca, iyuru sui evocoiyase
yuvinose-nose tata, tatachi iyavei azufre. Ipipe
sui ava mombosapisa yahocuer opa tupri omano
yuvireco. 19 Esepia niha, cavayu piratasa iyuru
rese chini, suguai rese avei no; ahe suguai
ndoyavii tupri ité mboi aca, ipipe avei ava omo-
mara.

20 Ava rumbirer rumo nomanopa vitei vahe
co mbahe téi sui yuvireco, nosecufiaroi eté
glecocuerai yuvireco. Ndopoi potai eté caruguar
mboetei aisa sui, iyavei opacatu mbahe rahanga
téi oro apopri, guarepochi, bronce, ita, anise
ivira apopri mboeteisa sui avei yuvireco. Evocoi
mbahe apopri rumo ndosarecoi vahe, ndosendui
vahe ité mbahe, ndoguatai vahe avei. 21 Iyavei
nofiecufiaro potai eté oporapichisa sui yuvireco,
opaye aisa sui, que cufia, que cuimbahe ambuae
rese angaipa aposa sui, omonda raisa sui avei.

10

Tilipa rembiguai iva pendar vireco vahe icuachi-
apri cuachiarmi
1Ipare asepia ambuae Tilipa rembiguai iva pen-
dar ipiratd vahe ogiieyise iva sui ou mbahe pitu
pahuve; ahe faca rese arco iris oyere tupri. Sova

sendi aviye ari, setima evocoiyase ndoyavii tata
rendigler opiiha tupri vahe. 2 Cuachiarmi oyem-
boi vahe vireco opove. Opi oacato cotindar pipe
opiro para guasu rese, ambuae opive evocoiyase
opiro ivi rese. 3 Evoc01yase sdse piratd, inungar
yagua pita rase; sdsese, evocoiyase siete tupri os-
unu vahe fieche oyendu yuvireco. 4 Ofiehepase,
ahese ifiehe che aicuachiara vifia; asendu rumo
iva sui fiehesa aipo ehi vahe: “Eremboyecuai rene
acoi siete tupri osunu vahe fiehe, ndereicuachiai
chietera” ehi cheu.

5 Evocoiyase Tiipa rembiguai asepia vahecuer,
ahe acoi opiro vahe para guasu rese, ivi rese avei
opo oacato cotindar omopuha iva coti. 6 Ichui
Tlipa ndopai vahe rer pipe evocoi oyapo vahe
iva, ivi, para guasu iyavei opacatu mbahe ipor
reseve, omoingatu ofiehe aipo ehi: “Nasarosa iri
chietera; 7 oyepotase rumo imofiuvirio ovasa Tlipa
rembiguai upe glilemimbi mofiehe dgua, ahese im-
boaviyesara Tlipa remimbotar yipindar ndicuasai
vahe, ahe acoi omombehu vahe gliembiguai ofiehe
mombehusar upe aracahe” ehi.

8 Nehesa asendu vahe iva sui ofiehe iri cheu aipo
ehi: “Eso, tereipisi cuachiarmi imboipri Tlipa rem-
biguai vireco vahe evocoi opiro vahe para guasu
rese ohd, ivi rese avei no” ehi. 9 Evocoiyase aso
Tipa rembiguai upe, aporandu cuachiarmi rese,
ahese ahe aipo ehi cheu: “Ndo co, eipisi, ehu.
Nde yuru pipe evocoiyase s€hera eiri nungar, nde
aviterve rumo irora” ehi cheu.

10 Ahese aipisi cuachiarmi cute T{ipa rembiguai
sui, ipare ahu; yipindar séhé che yuru pipe in-

ungar eiri, amocopase rumo, che aviterve iro
cheu. 11 Evocoiyase aipo ehi yuvireco cheu: “Nde
erefiehe irira Tlipa aipo ehi vahe rese ambuae-ae
tecua pipendar rese, ivirupindar rese, ambuae-ae
ifiehe vahe rese, mborerecuar rese avei no” ehi.

11

Nuvirio ava Tiipa recocuer mombehusar

1 Ipare ombou vara mbahe radhasa yuvireco
cheu, ichui aipo ehi yuvireco cheu no: “Erio,
teresdhapa tliparo, mbahe reropovéhepri renda
avei, Ipare opara ereipapa ipipendar Tipa
mboeteisar retacuer” ehi. 2 “Nderesdhai chira
rumo fachimbri pipe tliparo rocar rupi. Esepia,
evocoi opa imondosa ava Tlipa ndoicuai vahe
upe, ahe opirora tecua nimarai vahe rese yuvireco
cuarenta y dos yasi rupi” ehi. 3 “Ipare fiuvirio ava
amondora che recocuer mombehu dgua opacatu
ava upe mil dosciento sesenta ari rupi. Ahe
omondera turucuar ipo guasu vahe yuvireco”
ehi.

4 Co ava fuvirio, ahe inungar fuvirio ivira Olivo
iyavei inungar huvirio vera hi yuvinoha vahe ivi
Yar rovai. 5 Acoi que oimese ovireco mara pota
vahe, ahese che reco mombehusar yuru sui 0séra
tata sapipa agua; égle ehira ava omano que che
reco mombehusar reco momara potasar. 6 Co
fuvirio vireco opiratasa oqui vahe mombita agua,
acoiarirupicherecomombehu viteseve yuvireco;
iyavei vireco piratasa i recufiaro dgua tuvi pipe
yuvireco, imombaraisu uca dgua avei ivi opacatu-
catu téi mbaherasi pipe gliemimbotar rupi.

7Omboaviyepase rumo Tlipa reco mombehusa
yuvireco, ahese o0séra ivicuar guasu ipicucu
vahe sui mbahe ipi vai. Ahe ovavara sese,
osecopira, ichui oyucara. 8 Sehdglier evocoiyase
yangarecuavéhi téi yugleru tecua guasu rocar
rupi, ahe tecua pipe avei yande Yar oyatica curusu
rese yuvireco, ahe tecua pendar upe amove ava,
“Sodoma pendar nungar yuvirecoi” ehi yuvireco;
“Egipto pendar nungar yuvirecoi” ehi avei
yuvireco no. 9 Ipare mbosapi ari yemombitesa
rupi, ava-ava téi tecua rupindar, ava ambuae-ae
téi vahe, ifieche ambuae vahe iyavei ambuae-ae
ivi rupindar osepiafio téira sehdguier yuvireco
iyavei ahe nofioti ucai chietera ava upe yuvireco.
10 Ava yuvirecove vahe ivi pipe, ahe oviharetera
yuvireco imano rese. Eglie ehira sorivete,
iporerecora oyese yuvireco. Esepia, evocoi fiuvirio
ava Tlpa fiehe mombehusar imombaraisupirer
yuvirecoi.

11 Mbosapi ari yemombite pare rumo, Tilipa opa
omboguerayevi, ahese optlihapa yuvireco. Evo-
coiyase ava opacatu osepia vahe osiquiyé iteanga
yuvireco ichui. 12 Ipare ahe fuvirio osendu
yuvireco fiehesa ipirata vahe iva suindar aipo ehi
vahe: “i{Peyeupipa ave ivate!” ehi. Evocoiyase opa
oyeupi ivave yuviraso iva quiha pahu rupi oamo-
taréhisareta rembiepiave. 13 Aheseve voi oime ivi
ririi tuvicha vahe, ichui tecua guasu imbodiesa
yahocuer opa onduru; ahese siete mil tupri ava
opa omano yuvireco. Evocoiyase ava rumbirer,
osiquiyepave téi osapucai Tlpa iva pendar upe
imboeteisa pipe yuvireco.

14 Opa mbahe-mbahe t& mofiuviriosa cute; ou
poyava irira rumo imombosapisa.

Imofiuvirio ovasa Tiipa rembiguai omofiehe
ZSliemimbi
15 Imofiuvirio ovasa Tlipa rembiguai omofiehese
glemimbi, ahese oyeendu fiehesa ipirata vahe iva
suindar aipo ehi vahe:

“Yande Yar Tiipa, Sembiporavo Poropisirosar
avei vireco co ivi pipendar mborerecuasa
Opovrive yuvireco cute.

Ahe evocoiyase mborerecuar apiréhi vahera itera

secol” ehi. o .
16 Evocoiyase veinticuatro tupri icuaipri, evocoi

oguapi vahe yuvinoi Tliparenda rovai, ahe oyeaivi

omboyaité osivaivirese imboeteisa pipe yuvireco,

17 aipo ehi:

“Aviye ndeu ore Yar, Tlipa mbahe mboavaisaréhi,
nde acoi yipisuive vahe ité,

ereicovefo avei cliritei.

Esepia, nde piratasa tuvichd vahe pipe ereporocuai
eico.

18 Ambuae tecua rehii pendar nde amotaréhi ité
yuvireco.

Nde fiemoirosa rumo cliritei oyepota, iyavei nde
porandusa oime voira ava omano vahe upe.

Iyavei eremondora mbahe porerecosa nde rem-
biguai eta nde fiehe mombehusar upe,

ndeundar seco catupri vahe upe, iyavei acoi nde
rer mboeteisar upe no, que seco ivate vahe
upe, que seco ivi coti catu vahe upe avei
no; iyavei eremocaiiira co ivi pipe mbahe téi
rerusar” ehi yuvireco.

19 Ahese oyemboi tliparo iva pendar, iyavei
oyecua tupri cuachiar porocuaita resendar riru.
Ipare overa-vera, siapu guasu, osunu, ivi oririi,
amanda osururu avei no.

12

Cufla iyavei mbahe ipi oporomocani vahe

1 Evocoiyase iva rese oyecua mbahe
poromondiisa tuvicha vahe ambuae mbahe
mboyecua dgua: oime cufia iturucuar inungar
ari rendigiier, aviye opiro vahe yasi rese oh4,
odca yeguaca rese doce tupri yasitata vireco. 2 Co
cufia ipuruha oico, sdsé téi omembri iha pota dgua
oyesui. Esepia niha, oiporarad ité tasicuer. 3 Ipare
coiye oyecua iva rese ambuae mbahe mboyecua
tuprisa: mbahe ipi pira vahe, ahe faca siete tupri,
sdchi evocoiyase diez iyavei vireco yeguaca odca
yacatu. 4 Suguai evocoiyase ombotiriri yasitata
iva pendar imombosapisa sui fiepei iyahocuer
seraso. Ipare opa omombo ivive. Ahe evocoiyase
opita osdro cufia imembira pota vahe rovai oh3,
“Tahupafio voi imembri oha ramoseve” ehi vifia.
5 Ipare co cufia membri oha cuimbahemi, ahe
mborerecuar virecora mbococa guarepochi
apopri, ipirata catu vahe secoira opacatu ava ivi
rupindar upe. Ichui serocuasa voi serasosa Tlipa
rovai. 6 Cufia evocoiyase ofiemi ivi iporupiréhisave
0s0. Aheve omoingatu Tilipa iyemboerecua agua,
eipeve icaru dgua mil dosciento sesenta ari rupi.

70ime aveivavasa ivave; ahese Tlipa rembiguai
iva pendar ivate catu vahe Miguel gilieru ovoya
eta ovava agua mbahe ipi oporomocaiii vahe upe

ivoya upe avei yuvireco. 8 Ndoicatui eté rumo
Miguel recopi dgua yuvireco. Sese ndipoi eté ivave
seco dgua yuvireco chupe. 9Egiie ehiimboyepepisa
mbahe ipi oporomocafi vahe reco piratasa sem-
biguai eta reseve; opaimombosa ivi pipe yuvireco.
Evocoi mboi vai, “Caruguar” ehi vahe yuvireco
chupe; “Satands” ehi avei yuvireco chupe. Evocoi

niha ava ombopa-mbopa téi vahe opacatu ivi pipe
yuvireco.

10 Evocoiyase asendu fiehesa ipirata vahe ivave,
aipo ehi vahe:

“Cliritei oime poropisirosa, piratasa iyavei yande
T{ipa mborerecuasa, Poropisirosar mbor-
erecuasa avei no.

Esepia niha, imboyepepisa iva sui acoi oseca-
seca vahe yande rivri Tlipa reroyasareta
recocuer momara dgua pitu, ari yacatu rupi
yande Ru Tlipa rovai.

11 Yande rivri osecoreroyi Ovesami ruvi piyere
pipe sui yuvireco iyavei acoi secocuer
mombehu tuprisa pipe sui avei no.

Esepia niha, ndosiquiyei eté giietecuer mocafii gua
yuvireco.

Ahe rumo oyemoingatu voi eté omano agua.

12 ipeyemboviha catu pe iva iguar peico vahe!

Pe rumo, jpeparaisu catura ivi pipe, para guasu
pipe avei peico vahe!

Esepianiha, Caruguar ogiieyi péu ofiemoirosa pipe,
oicuase gleco pucuéhi dgua” ehi.

13 Ipare mbahe ipi oporomocaifii vahe oicuase
imombopri glecose ivi rese, ahese omofia cufia
imembri cuimbahemi reseve yamotaréhisa pipe.
14 Evocoi cufia upe rumo imondosafio fiuvirio vira

guasu pepoiveve dgua chupendar iviimoingatupri
ava poréhisave seco dgua, amombri mbahe ipi
oporomocarfii vahe sui. Aheve oyopoi mbosapi
araviter yemombitesa rupive. 15 Ipare mbahe
ipi oporomocani vahe oyuru rupi ombotipimacua
cufia raquicuei iai apo ‘tocaii téi’ oyapave viifia.
16 fvi rumo oime co cufia pitiviisa, ahe oyeca.
Ipare opa omoco iai evocoi mbahe ipi oporomo-
cafii vahe rembiapo. 17 Evocoiyase, ofiemoird
iteanga cufiarese, ipare oso ovava ambuae ichuin-
dar rehii rese, ahe omboyeroya vahe ité Tipa
porocuaita yuvireco iyavei yuvirecoi tupri vahe
Jesucristo remimombehu rupi. 18 Ipare mbahe ipi
oporomocarii vahe opita para guasu popive oha.

13

Nuvirio mbahe ipi vai

1Ipare asepia para guasu pipe sui osése mbahe
ipi vai, ahe siete tupri fiaca vahe iyavei diez tupri
sachi. Gudchi yacatu evocoiyase vireco fepei-pei
oyeguaca, iyavei odca yacatu rese vireco terer
Tiipa upe mbahe té&i vahe. 2 Co mbahe ipi vai aviye
tupri acoi yaguar iparail vahe; iyavei ipi aviye
tupri 0so pi, iyuru evocoiyase aviye yagua pita
yuru. Mbahe ipi oporomocafii vahe evocoiyase
omondo opiratasa iyavei omborerecuasa chupe.
3 Nepei mbahe ipi vai dca oyeapicha guasu vahe
ndoyavii omano vaher3 ité vifia; ahe rumo ocuera
tupri irifio evocoiyase opacatu guasu ava sepi-
ase, ndoyembovihai. Ichui viroya catu yuvireco.
4 Omboetei guasu mbahe ipi oporomocafii vahe
sereco yuvireco. Esepia, omondo omborerecuasa

mbahe ipi vai upe. Ipare ahe avei omboetei ai
yuvireco no, aipo ehiyuvireco: “Ndipoi eté mbahe
ipi vai nungar, iyavei ndipoi eté ava oicatu vahe
ovava vahera sese” ehi yuvireco.

5 Iyavei mbahe ipi vai upe ipotasa iyemboivate
ai dgua ofiehe pipe ava rovaque iyavei Tiipa reroiro
dgua avei no, iyavei mborerecuar guasu seco
dgua cuarenta y dos yasi rupi. 6 Egiie ehi ifiehe
mara-mara téi Tlipa rese, ifiehe-fiehe téi avei serer
maranehi rese, séta rese, iva pendar rese avei
no. 7Imondosa avei chupe vavasa apo uca dgua
Tlipa upendar ava eta upe secopi dgua. Ipare
imondosa avei mborerecuar seco dgua chupe ava
ambuae-ae téi vahe upe, secua ambuae vahe upe,
ambuae-ae téi ifiehe vahe upe, iyavei ambuae ivi
rupindar upe avei no. 8 Ipare omboetei ai sereco
yuvireco opacatu ava ivi pipendar acoi ivi apoéhi
suive ndovirecoi vahe gierer Ovesami cuachiar
tecovesa resendar pipe, ahe niha acoi yucapirer.

9 Que amove osendu pota vahe, toyapisacafio co
rese:
10“Acoi ava oyeoquenda uca vahera, oyeoquenda

ucaflo itera; iyavei acoi ava omano vahera
quise pucu pipe, ipipefio ité omanora.”
Co pipe oyecua Tiipa rese yeroyasa iyavei ipiratasa
ava chupendar rese.

11 Ipare asepia ambuae mbahe ipi vai osé vahe
ivivri sui. Co vireco fuvirio gudchi ndoyavii tupri
Ovesa rachi, mbahe ipi oporomocafii vahe fiehe
pipe rumo ofiehe oico. 12 Ahe vireco opacatu
evocoi yipindar vahe mbahe ipi vai mborerecuasa
sovaque, iyavei ava ivi pipendar yuvirecoi vahe
upe omboetei uca yipindar mbahe ipi vai, ahe

acol ocuera tupri vahe oyeapichasa oyuca raguer
sui. 13 Iyavei oyapo setd mbahe poromondiisa
mbahe mboyecua &dgua. 1Iva sui eté niha oiti
uca tata ivive imbou opacatu ava rembiepiave.
14 Ombopa téi ava ivi pipendar yuvirecoi vahe
mbahe poromondiisa pipe evocoi imondosa vahe
yapo agua chupe yipindar mbahe ipi vai rovai.
Ipare oporocuai yapichapri ocuera tupri vahe
rahangapo dgua imboeteisave. 15 Ipare imon-
dosa piratasa chupe tecovesa mondo adgua evo-
col sahanga upe ‘tofiehe, toyuca uca avei ava
opacatu omboeteiéhisar’ oyapave. 16 Ipare ava
opacatu yuvirecove vahe upe, seco mbeglemi
vahe upe, seco ivate vahe upe avei, que mbahe
yar upe, que iparaisu vahe upe, ava nimafiecoprii
vahe upe, mbiguai téi upe, ahe chupe, “Toye-
cuachia opo oacato cotindarve yuvireco, anise
osivave” ehi. 17 Ahese ava ndipoi eté oicatu vahe
mbahe rerocua, anise que mbahe mondo agua
acoi ndovirecoise mbahe ipi vai rer, anise serer
retacuer ndovirecoise oyese no.

18 Tya pereco mbahecuasa co renducua tupri
dgua. Acoi osenducua vahe toicua tupri mbahe ipi

vai rer retacuer. Evocoi niha ava rer retacuer.
Ahe seiscientos sesenta y seis.

14

144,000 ava iporavopri sapucaisa
1 Ipare asepia Ovesami ivitri Sion rese imoha.
Ahe supi yuvirecoi ciento cuarenta y cuatro mil
tupri ava evocoi oicuachia vahe Ovesami rer, Tu
rer avei osiva rese yuvireco. 2 Ipare asendu

mbahe riapu iva sui ou vahe; ndoyavii acoi itu
guasu riapugler iyavei ndoyavii eté acoi osunu
vahe opororo-roro iteanga vahe; ndoyavii avei
acoi ava seta vahe omofiehese arpa yuvireco, églie
ehi siapugtier. 3 Ipare osapucai sapucaisa ipiasu
vahe yuvireco Tlipa rovai iyavei iva pendar irun-
gatu yuvirecove vahe rovai, icuaipri eta rovai avei
no. Nepei yepe que iva pendar ndoicatui eté evocoi
sapucaisa rese oyembohe vahera. Egiie ehi rumo
ava ciento cuarenta y cuatro mil tupri yuvirecoi
vahe, evocoi ofiepisiro vahe ivi pipendar pahu sui,
ahe guerafio tupri ité oicatu osapucai yuvireco.
4 Co ava ndoyapoi vahe ité mbahe co coti téi cufia
rese. Esepia, ofiearo tupri glieco catuprisa pipe
yuvireco; iyavei osaquicue mofiafio ité Ovesami
que iguatasa rupi. Opa serocuasa ava pdhu
sui iyavei inungar yipindar mbahe seropovéhepri
Tilipa upe, Ovesami upe avei. S5 Ndipoi eté que
temira sese. Esepia niha, ndipoi eté mbahe oyavi
vahe yuvireco.

Mbosapi Tiipa rembiguai omombehu ifiehe ava
upe yuvireco
6 Evocoiyase asepia ambuae Tiipa rembiguaiiva
pendar oveve vahe iva mbiter rupi iyavei vireco
Tiipa Nehengagiier pisirosa resendar ndopai vahe
imombehu dgua opacatu ava co ivi pipendar upe:
opacatu ivi rupindar upe, ava ambuae-ae vahe
upe, ifieche ambuae-ae vahe upe, opacatu tecua
rupindar upe aveino. 7Ipare ofiehe pirata aipo ehi:
“Pesiquiye Ttipa sui iyavei pesapucai seco ivatesa
rese chupe no. Esepia niha, cliritei oyepota ari

chupe ava recocuer rese iporandu dgua. Pem-
boetei catu oyapo vahecuer iva, ivi, para guasu, i
ohé vahe avei no” ehi.

8 Ambuae Tilipa rembiguai iva pendar
raquicuerindar aipo ehi oico: “jOoviapi
Babilonia guasu cute! jEsepia niha, evocoi opa
ombosavaipo opacatu ambuae tecua pendar
ohigua yemboaguasa téisa resendar pipe!” ehi.

9 Ipare ambuae Tiipa rembiguai iva pendar
imombosapisa, saquicue mofia aipo ehi pirata iri
oico: “Acoi que ava omboetei vahe mbahe ipi vai
sereco, sahanga avei no, iyavei acoi oyembohe
catu vahe oyecuachia agua osiva rese, que opo
rese no, 10 oipisi itera Tilipa fiemoirosa ipirata vahe
ité; ipare omombaraisura setecuer azufre ocai
vahe pipe gliembiguai iva pendareta reco maranehi
rovaque, Ovesami rovaque avei no. 11 Tatachi
icaiglier pendar evocoiyase oyeupira ndopai va-
herd, ahese ndipoi chietera pituhusa pitu, ari pipe
evocoi mbahe ipi vai mboeteisar upe, sahanga
mboeteisar upe avei no, iyavei acoi vireco vahe
serer cuachiapri oyese yuvireco no” ehi.

12 iEglie ehira Tiipa rese ité yuvirecoi vahe
yeroyasa oyecua ahe acoi iporocuaita mboaviye
tuprisar, Jesus reroya tuprisar avei yuvireco!

13 Ahese asendu fiehesa iva pendar aipo ehi vahe
cheu: “Eicuachia co: Co pipe suive sorivete catura
acol ava omano vahe yande Yar rese yuvireco”
ehi.

“Eglie ehi eté —ehi Espiritu imombehu —,
opituhura oporaviquisa sui yuvireco. Esepia,
mbahe sembiapo rerdcua osora ivave supi” ehi.

Hvi pipendar recodhasa

14 Ahese asepia iva quiha morochi vahe;
iharive ndoyavii ava oguapi vahe oi. Vireco niha
oyeguaca oro apopri odca rese iyavei mbahe
miti asiasa saimbé vahe vireco opove. 15 Ipare
0sé ambuae Tlpa rembiguai tliparo sui. Ahe
osapucai pirata evocoiiva quiha harive chini vahe
upe: “iEyasia nde remiti iyavei emonuha nde
rembiasia! jEsepia, nde remiti ivi pendar yaviye
ité!” ehi ava recocuer uve chupe. 16 Evocoiyase
evocoi chini vahe oyasia giemiti ivive oico, ahese
opa omonuha giembiasia.

17 Ipare osé ambuae T{ipa rembiguai tiiparo
sui, ahe avei vireco mbahe miti asiasa saimbé
vahe. 18 Ipare ambuae Tilipa rembiguai osé mbahe
reropovéhepri renda sui, ahe tata rese hafiecosar
secol. Iyavei ofiehe pirata evocoi vireco vahe
mbahe miti asiasa upe aipo ehi: “jEyasia uva ha
apacuar, evocoi oime vahe ivi pipe! iEsepia niha,
opa yaviye!” ehi. 19 Evocoiyase co Tlipa rembiguai
inungar oyasia vahe uva ha égtie ehi opa avaipeha
ivi pipendar. Ipare opa oyapocatu Tilipa fiemoirosa
raro dgua. 20Ipare inungar uva ha icambepri tecua
cupeve, égue ehi co ava imombaraisu; ichui o0sé
tuvi evocoi tipigler oyepota ité cavayu yuru penda
rupi eté sese, ahe ipucucuer trescientos kildmetros
tupri ité.

15

Ipa siete tupri Tiipa rembiguai glieru mbaherasi
yuvireco

1 Ipare asepia ivave ambuae mbahe mboye-
cuasa tuvicha vahe poromondiisa: siete Tliparem-
biguai, siete tupri mbaherasiipa vahe vireco vahe,
ahe ipa vahe ité Tiipa fiemoirosa.

2 Iyavei asepia para guasu ndoyavii yepiasa
oyeseha vahe tata rese. Ahe ipopive yuvinoha
ati mbahe ipi vai recopisar, sahanga recopisar
iyavei nomondo uca potai vahe serer cuachia
dgua yuvireco oyese. Ahe vireco Tlipa upendar
arpa yuvireco. 3 Ipare osapucai Tiipa rembiguai
Moisés sapucaisa yuvireco, iyavei Ovesami sapu-
caisa aipo ehi:

“Tuvichd opacatu mbahe nde rembiapo, che Yar
Tlpa opacatu mbahe mboavaisaréhi; nde
recocuer supi tupri vahe ité; seco ivi vahe.

iToo,nde mborerecuar guasu opacatuivirupindar

ereico!” ehi.
4“Yar, nde sui opacatu ité osiquiyera yuvireco nde

mboetei dgua.

Nde guierafio ité ereico seco maranehi vahe, opara
yugueru opacatu ambuae tecua rupindar
iyavei nde mboeteira yuvireco. Esepia
niha, sepiasa nde rembiapo supi tupri
vahe” ehi.

> Ipare asepia ivave oyemboise Tilpa réta
imaranehi vahe. Aheve acol yapocatusa
mborocuaita resendar. 6 Evocoiyase ichui
yuvinosepa evocoi siete Tlipa rembiguai vireco
vahe siete tupri mbaherasi vai yuvireco. Ahe
iturucuar secose vahe, ndiquihai vahe, sendi
iteanga. Vumbicuasa ipe vahe oro apopri pipe
evocoiyase oyeumbicua opochiha rupi tupri
yuvireco. 7 Ipare fiepei evocoi irungatu iva pendar

yuvirecove vahe pdhu pendar omondo siete tupri
Tlpa rembiguai upe siete Tlipa fiemoirosa riru
oro apopri, ahe oicove vahe ité, ndopai vahe.
8 Ipare Tiipa réta omboapipo tdtachi, evocoi ou
vahe Tiipa reco porafietesa iyavei ipiratasa sui.
Aheve ndiyai eté que ava upe seique dgua acoi
opase voi eté omomba siete tupri mbaherasi vai
vireco vahecuer siete Tiipa rembiguai.

16

Siete Ttipa flemoirosa riru

1 Evocoiyase asendu fiehesa ipirata vahe osé
vahe Tlipa réta pipe sui. Ahe aipo ehi siete
Tlpa rembiguai yuvirecoi vahe upe: “Peso,
tapeipiyerepa ivi hari rupi evocoi siete tupri
mbahe riru pipendar Tlipa fiemoirosa” ehi.

2 Yipindar vahe T{ipa rembiguai opa oipiyere
igua riru pipendar ivi hari rupi; evocoi opacatu
ava vireco vahe mbahe ipi vai rer oyese sahanga
mboeteisar t&i avei, ahe chupe oime seta caracha
vali tasi vahe.

3 Tlipa rembiguai imofiuviriosa opa oipiyere
igua riru pipendar para guasu pipe. Ahe evo-
colyase oyeapo omano vahe ruvi nungar; ichui
opa omano opacatumbahe yuvirecove vahe ipipe.

4 Tlipa rembiguai imombosapisa opa oipiyere
igua riru pipendar iai pipe, i oh& vahe pipe avei
no. Ipare opa ahe oyeapo tuvi yuvireco. 5 Co pare
asendu Tlpa rembiguai i rese ihafieco vahe fiehesa
aipo ehi:

“Nde seco tupri vahe ité ereico evocoi ava upe
erembouse nde fiemoirosa, che Yar Tipa,
seco maranehi vahe.

Nde yipisuivendar ité ereico.

6 Esepia, ahe opa oyuca ndeundar ava iyavei nde
fiehe mombehusar yuvireco.

Ciiritei rumo eremboihu uca tuvi pipe.

iEvocoi nungar upe aviyesa rupi eté!” ehi.

7 Asendu avei ambuae fiehesa mbahe
reropovéhesa renda sui aipo ehi vahe: “Supi
eté, che Yar Tilipa, opacatu mbahe mboavaisaréhi,
nde ava recocuer mombaraisusa supi tupri vahe
ité iyavei nde reco ivi vahe ité no” ehi.

8 Tlipa rembiguai imoirungatusa, opa oipiyere
mbahe riru pipendar ari rese, ipare ari upe imon-
dosa piratasa ava rapipa dgua. 9 Ipare opacatu ité
ava yuvirocaipa tupri; ndoyevii eté rumo Tiipa upe
iyavei nomboeteifio ité yuvireco. Egiie ehi rumo
ifiehe mara-mara té€ifio mbaherasi rerecose Tipa
upe yuvireco.

10 Tlipa rembiguai imbopoyandeposa oipiyere
mbahe riru pipendar mbahe ipi val renda rese.
Ahese aviyeteramo t&i serecuar ipovri pendar
avei pitumimbisave yuvirecoi. Ava evocoiyase
ofieapecusuhu-suhu téi yuvireco mbahe rasicuer
pahuve; 11 ndopoifio ité rumo mbahe-mbahe téi
aposa sui yuvireco, ahe rumo ifiehe mara-mara
téifio Tlipa ivate vahe rese oyeupe mbahe tasi vahe
pahuve yuvireco.

12 Tlipa rembiguai imofiepei ovasa oipiyere
mbahe riru pipendar iai guasu Eufrates pipe. Ahe
evocoiyase opa ipiru peri apo dgua afiihivei coti sui
mborerecuareta yu dgua.

13 Ipare asepia mbahe ipi oporomocafi vahe,
mbahe ipi vai, ndahei vahe T{ipa fieche mombe-
husar supi vahe avei, ahe yuvirecoi vahe yuru

rupi yuvinose mbosapi caruguar vireque nun-
gar. 14 Co Caruguar suindar yuvirecoi, ahe oy-
apo poromondiisa mbahe mboyecuasa yuvireco.
Ipare opa yuvinose opacatu ivi rupi mborere-
cuareta monuha dgua vavasave nara, acoi ari cafii
pipe Tlipa mbahe mboavaisaréhi amotaréhisave.

15 “Peyapisaca tupri che fieche rese, che
aviyeteramo téi ayura imonda rai vahe nungar

curi.  Sorivetera acol ava imahemoha vahe
oyemonde tupri vahe giiembiapo aviye vahe pipe.

Ahese nochi chietera oico che sui” ehi.

16 Ipare opa omonuha mborerecuareta hebreo
fiehe pipe serer Armagedon ve.

17 Evocoiyase imbosietesa Tilipa rembiguai
oipiyere ifiemoirosa mbahe riru sui ivitu rupi.
Ipare iva pendar Tipa réta pipe sui 0sé fiehesa
ipirata vahe evocoi ou vahe senda sui: “jOpa ité
yaposa cute!” ehi. 18 Ahese oime overa vahe,
mbahe siapu guasu vahe iyavei osunu vahe.
Ipare ivi oririi ipirata catu vahe opacatu ivi ririi
sui ava yuvirecove viteseve ivi pipe. 19 Tecua
guasu oyeca-yeca mbosapi rupi, opacatu tecua
evocoiyase opa onduru ivi pipendar. Ipare Tipa
oyemomahenduha evocoi tecua guasu Babilonia
pendar rembiapo ai rese, evocoiyase omondo
ofiemoirosa ipirata catu vahe chupe. 20 Opacatu
caha pdahu, ivitri aveli ocafiipa ité yuvireco.
211yavei yuviroviapipa iva sui ava harive amanda
guasu, ahe iposiiglier cuarenta kilos rutei. Ava
rumo ifiehe mara-mara téifio vite ité Tlpa upe
yuvireco amanda sui téi. Esepia niha, evocoi Tiipa
poronupasa ivaté catu vahe.

17

Cufia oyemondo-mondo téi vahe mocanisa

1 Siete Tlipa rembiguai vireco vahecuer mbahe
riruyuvireco, ipdhu pendar fiepei ou aipo ehi cheu:
“Erio, amboyecuara co cufia yaguasa serai vahe
upe fiemoirosa ndeu, ahe evocoi oguapi i harive
o1” ehi. 2 “Co cufia rese yaguasa-guasa téi mbor-
erecuareta ivi pipendar yuvireco iyavei ava ivi
pipendar inungar osavaipo vahe ndopoi potai eté
oyemboaguasasa sui yuvireco” ehi cheu.

3 Ipare che quer nungar pipe Espiritu omboye-
cua vahe cheu, Tlpa rembiguai iva pendar che
reraso ava poréhisave. Aheve asepia cufia mbahe
ipi val pira vahe harive chini. Evocoi mbahe
ipi val opacatu rupi oyapete tupri fiehesa vai
Tlipa amotaréhisa sereco oyese, iyavei vireco si-
ete tupri odca, diez tupri gudchi. 4 Co cufia tu-
rucuar, suendi vahe, pira vahe avei no, iyavei
oyemoendi yai oro pipe oico, ita iporafiete ai
vahe pipe, opohir pipe avei no. Vireco igua riru
oro apopri. Ipipe omboapipo mbahe yavaeté
vahe sereco oyemboaguasa-guasa téisa; 5 iyavei
icuachiapri isiva rese terer ndicuasai vahe aipo
ehi vahe: “Co Babilonia guasu, cufia yaguasa-
guasa téi vahe si, opacatu ava ivi pipendar sec-
ocuer yavaeté vahe si avei no” ehi. 6 Ipare aicua
evocoi cufia osavaipo vahe oi Tlipa reroyasar ruvi
pipe iyavei acoi Jesus recocuer mombehusa sui té&i
yucapri vahe ruvi pipe avei no.

Co asepiase che quer nungar pipe, ndache
mbovihai eté. 7 Ahese ahe T{ipa rembiguai iva
pendar aipo ehi cheu: “;Mahera vo nderevihai

eico? Aicua ucara mo ndeu co imombehusa
ndicuasai vahe cufia resendar, iyavei acoi mbahe

ipi vai vireco vahe siete tupri odca, diez tupri avei
acoi sachi” ehi. 8 “Acoi mbahe ipi vai eresepia
vahe ahe yipive secoi vahe, ciiritei rumo ndipo
iri; oséra rumo ivicuar guasu ipicucu vahe sui
omano dgua renonde curi. Acoi ava ivi pipendar
ndovirecoi vahe gierer cuachiar tecovesa re-
sendar pipe yuvireco yipive ivi apo€hiseve, ahe
ndovihai chira yuvireco osepiase evocoi mbahe
ipi vai yipive oicove vahe vifia, ndoicove iri rumo,
oyevi irira curi.

9 “Co rese icuasara uma vireco mbahecuasa
senducua agua: Co siete tupri vahe fiaca ahe
omombehu ‘siete tupriivitri’ oyapave. Ahe iharive
evocol cufia oguapi ol iyavei ahe siete fiaca avei
omoporéhi ‘siete tupri mborerecuar’ oyapave.
10 Cinco tupri mborerecuar evocoi ipdhu pendar
ndipo iri yuvireco, fiepeifio evocoiyase oporocuai
cliritei oico, ambuae rumo ndou vitei. Ouse rumo
ipandar, ou raimi téira. 11 Mbahe ipi vai secoi
vahe yipindar, ndoicove iri clritei, ahe imboho-
chosasecoira mborerecuarad, yepe siete tupri vahe
mborerecuar guasu mboetasa vifia, ahe rumo
ocaii téi vaherd secocuer” ehi.

12 “Evocoi diez tupri vahe sdchi, ahe
mborerecuar diez tupri ndoyuviroique vitei
vahe oporocuai vahera yuvireco. Oyoya rumo
oporocuai raimi téira mbahe ipi vai reseve
yuvireco curi. 13 Co diez tupri mborerecuar
yuvirecol vahe oyoya guasura ipihafiemofieta
evocoi mbahe ipi vai upe omondo vaherd
piratasa iporocuai dgua yuvireco. 14 Ipare

ovavara Ovesami rese yuvireco; Ovesami rumo
osecoreroyira. Esepia niha, ahe yande Yar
opacatu ava Yar iyavei mborerecuar guasu secoi
no opacatu mbhorerecuareta rerecuar, iyavei acoi
ava yuvirecoi vahe sese, ahe senoipri yuvirecoi
iyavei iporavopri oyemoviracuafio vahe ité supi
oguata dgua yuvireco” ehi.

15Tyavei Tlipa rembiguai aipo ehi cheu: “Evocoi
para guasu eresepia vahe, iharive cufia yaguasa-
guasa téi vahe oguapi oi, ahe ‘ava rehii tecua
yacatu rupindar, ifiehe ambuae-ae vahe iyavei
opacatu ambuae téi vahe ivi rupindar’ oyapave.
16 Evocoi eresepia diez tupri vahe sdchi mbahe ipi
vai rese, ahe ndoyambotai chira cufia yaguasa-
guasa téi vahe; iyaveil osequii tuprira seya; ohu-
para soho, ipare opara osapi. 17 Tlipaniha omondo
ipiha pipe mbahe giiemimbotar apo &dgua ‘ahe
toyemongueréhi yuvireco omborerecuasa mondo
dgua mbahe ipi vai upe; tomboaviye rane ité che
remimombehugiier yuvireco’ oyapave. 18 Iyavei
evocoi cufiayaguasa-guasa téi vahe eresepia vahe,
evocoi niha tecua guasu ivi pipendar mborere-
cuareta vireco vahe opovrive yepi” ehi Tlipa rem-
biguai cheu.

18

Babilonia viapi agtier
1 Ipare asepia ambuae Tiipa rembiguai ipirata
vahe ogueyi vahe iva sui. Vireco omborerecuasa
ivate vahe, ahe sendiglier osesape tupri ivi rupi.
2 Tyavei ofiehe pirata oico aipo ehi:
“jOoviapi tecua Babilonia cute!

Caruguar yuviroique sese, opacatu caruguar
naporai vahe iyavei virai vai nungar
yuviroique sese.

3 Esepia niha, opacatu ambuae ivi rupindar
inungar osavaipo vahe ndopoi potai
eté yemboaguasasa sui, evocoiyase
mborerecuareta ivi pipendar oyapo mbahe
téi yuvireco sese, iyavei mbahe mboepisar
ivi pipendar oyemombahe eta imbahe
porafiete ai vahe pota raisa pipe suil
yuvireco” ehi.

4 Evocoiyase asendu ambuae fiehesa iva sui ou
vahe, ahe aipo ehi:

“Peyepepi evocoi tecua guasu sui, pe peico
vahe cheundar evocoi yangaipa rese
imboyoyaéhi dgua.

Iyavei fiepei yepe taperupiti eme imbaherasisa.

5Esepia niha, yangaipagtiier oyepota ité ivave.

Tlipa evocoiyase oyemomahenduha mbahe-
mbahe téi sembiapoguer rese chupe.

6 Inungar ahe ambuae upe, €glie peye tupri avei
chupe; pemboepi fiuvirio rupi mbahe sem-
biapoguer chupe; pemomirata catu mbahe
igua fuvirfo rupi pemboyeseha imondo
chupe;

7 pemondo setecuer mombaraisusa chupe,
tiparaisu tahoyoya iyemondo-mondo téi
aguer iyemboetei ai agler rese avei no.

Esepia niha, ahe aipo ehi opiha pipe oico:

‘Cohave che aguapi vite mborerecuar che reco
nungar pipe.

Ndahei imer mano vahecuer che aico, iyavei
ndacheparaisui chietera’ ehi vifia.

8 Sese niha aviyeteramo t&i oura mbaherasisa
chupe:

paraisusa, tieporéhi, manosa; ipare sapisara.

Esepia niha, yande Yar Tiipa mbahe mboavais-
aréhi secoi, ahe, ‘Tomano’ ehi chupe” ehi.

9 Evocoiyase mborerecuar ivi pipendar
yuvirecoi vahe co cufia resendarer, chupe
oyemondo-mondo téi vahecuer imbahe eta rese,
oyaseho téira yuvireco iyavei ndoyembovihai
chira sese osepiase evocoi cufia ratachi yuvireco
curi. 10 Opitafiora amombrive osiquiyepave,
iparaisusa sui aipo ehi téira yuvireco:

“iNdeparaisu catu, tecua guasu Babilonia, nde reco
pirata vahe tie vifia!

Esepia niha, co aviyeteramo té ou nde mom-
baraisu catusa” ehira yuvireco.

11 Evocoiyase ava mbahe mboepisar ivi
pipendar yuvirecoi vahe, ahe avei oyaseho téira
iyavei ndoyembovihai chietera evocoi tecua
rese yuvireco. Esepia niha, ndipo iri chietera
que virocua vahera imbahe yuvireco ichui, 12 co
opacatu mbahe sepi vaherd ahe: oro, guarepochi,
itaiporafiete ai vahe, mbohir sendi vahe, turucuar
secose vahe, turucuar sendi vahe, iyavei piraumbi
vahe, pira vahe no; iyavei opacatu-catu téi ivirape
siacua vahe; mbahe-mbahemi marfil apopri, ivira
icatupri vahe apopri, bronce apopri, guarepochi
apopri, marmol avei; 13 mbahe serocuapri yahu
vahe canela, tembihu moiacuasa; itaisi, mirra,
mbahe siacua vahe; uva ricuer, mbahe quira,
trigo cuhi aviye vahe, trigo avei; iyavei mbahe
mimba ovosii vahe no, ovesa, cavayu, cdretomi

iyavei mbiguai no. 14 Aipo ehi téira yuvireco co

tecua guasu upe:

“iNderereco iri acoi mbahe ha ereipota etepri vahe;
iyavei eremocafi téi apiréhi opacatu nde
mbahe eta nde yemboeteisa avei!” ehira.

15 Evocoiyase evocoi mbahe mboepisareta oye-

mombahe eta vahecuer co mbahe rese tecua
guasu sui, ahe opitafiora amombrive osiquiyepave

iparaisusa repiase yuvireco. Oyaseho téira iyavei

ndoyembovihai téi chira yuvireco no, 16 iyavei

aipo ehi téira yuvireco:

“{Too! jIparaisu iteanga tecua guasu pendar!

Inungar tie cufia acoi oyemonde tupri vahecuer
secoi cuese vifia iyavei iturucuar suendi,

pira vahe; oro pipe oyemboetei vahecuer,

itami iporafiete vahe pipe iyavei mbohir sendi
vahe pipe oyemboetei vahe no.

17 ;Aviyeteramo t&i rumo opa ocafii imbahe eta
ichui!” ehi.

Evocoiyase opacatu ava carite guasu pipendar
rerecuar, ava imbehi ivirindar carite guasu
reroguatasar, i rupi oporaviqui vahe oyeupe nara
mbahe rereco dgua, ahe opafio opita amombrive
yuvireco ichui 18 iyavei co tecua rdtachi repiase,
ahese osapucai pirata téi yuvireco: “iNdipoi eté
niha yipisui tecua na ehi vahe!” ehi yuvireco.
19 Ipare imboasipave omondo ivi cuhi odcave
yuvireco, oyaseho iyavei ndoyembovihai té&i,
ipare osapucai téi yuvireco aipo ehi:

“iToo! jIparaisu catu tecua guasu pendar!

Esepia niha, evocoi tecua guasu mbahe eta pipe
sul ava i rupi oporaviqui vahe oyemom-
bahe yar yuvireco vifia.

jAviyeteramo téi rumo opa ocafii!” ehi.

20 peyembovihafio evocoi tecua rese, pe iva pen-
dar, iyavei opacatu chupendar peico vahe,
pe no Jesus apostol peico vahe,

opacatu Tiipa fiehe mombehusar peico vahe avei
no.

Esepia niha, co tecua omocafiisa pipe Tlipa oyapo
mbahe tupri péu nara.

21 Ahese Tilipa rembiguai iva pendar seco pirata
vahe osupi ita inungar mbahe mbocuhisa, ipare
omombo para guasu pipe aipo ehi:

“Na ehi aveira tecua guasu Babilonia mocafiisa.

Imombopri secoira.

Ipare ndapesepia iri chietera apiréhi vahera” ehi.

22 “Ndasendusa iri chietera ocar rupi arpa
mofiehesar, mimbi mofiehesar, iyavei
mimbi guasu mofiehesar avei no;
ndererecoi chietera ava oporaviqui vahera,

ndasendusa iri chiaveira ita mbahe
mbocuhisa monarasa nde suindar.

23 Tyavei fiepei yepe que tataendi ndosesapei chi-
etera ndeu, ndasendusai chiaveira ava aivu
mendasa rupi, yepe niha nde ava upe
mbahe mondosar seco pirata etepri vahe
opacatu rupi ereico vifia.

Iyavei erembopa-mbopa téi opacatia ambuae
tecua rupindar eico nde payesa pipe” ehi

Tlipa rembiguai chupe.

24 Esepia niha, evocoi tecua guasu pipe oyecua
Tlipa fiehe mombehusar ruvi, Tlipa upendar ava
ruvi, iyavei opacatu ava yucapri vahe ivi pipendar
ruvi avei.

19

1Co pare, asendu ava rehii fiehe pirata ivave aipo
ehivahe:

“iImboeteipri yande Yar tasecoi!

Poropisirosa, teco porafietesa iyavei ipiratasa ahe
yande Ru Tlipa suindar.

2Esepia niha, ahe oyapo mbahe supi eté vahe,
‘Tocafi’ ehise co cufia oyemboaguasa-guasa téi

vahe nungar tecua guasu upe evocoi niha
oseco momara téi vahe ava ivi pipendar
gleco rai pipe; ichui Tlipa osepi oyeupen-
dar” ehi.

3Ipare aipo ehi iri yuvireco no:

“iImboeteipri yande Yar tasecoi!

Esepia niha, evocoi tecua ratachi ndopai chietera”
ehi.

4 Evocoiyase veinticuatro tupri iva pendar
icuaipriyuvirecoivaheiyaveiirungatuiva pendar
yuvirecove vahe, ahe Tlipa mboeteisa pipe oyeaivi
ivi rese yuvireco. Ipare aipo ehi yuvireco no:
“iEglie tehi! jImboeteipri yande Yar tasecoi!” ehi.
> Evocoiyase Tilipa renda sui tupri oyeendu fiehesa
aipo ehivahe:

“iPemboetei yande Ru Tlipa opacatu peroya vahe,
que seco ivi coti catumi vahe, que seco ivate
vahe avei, pe pesiquiye vahe imboyeroya
dgua!” ehi.

Pieta mendasa Ovesamiresendar
6 Asendu avei ava rehii fiehe, inungar acoi itu
guasu riapu, ndoyavii avei osunu guasu vahe aipo
ehi:
“iImboeteipri yande Yar tasecoi!



APOCALIPSIS 19:7 xlviii APOCALIPSIS 19:12

Esepia niha, yande Yar Tipa opacatu mbahe
mboavaisaréhi omboipi oporocuai.

7 Tayayemboviha catu yaico iyavei tayamondo
yande viharetesa, yande sapucaisa yande
Ru Tiipa upe.

Esepia niha, cliritei oyepota mendasa ari Ovesami
upendar.

Sembireco evocoiyase opa oyemoingatu oico:

8 chupe ipotasa iyemonde dgua turucuar secose
vahe, ndiquihai, sendi vahe pipe.

Esepia niha, co turucuar secose vahe ‘Tlipa rese
yuvirecoi vahe recocuer ihivi vahe’ oya-
pave aipo ehi” ehi.

9 Evocoiyase Tilipa rembiguai, “Na ere icuachia:
‘Sorivete catu acoi ava mendasave ichohopri
yuvireco’ ere” ehi cheu. Iyavei aipo ehi cheu no:
“Co niha Tlpa fiehesa supi tupri vahe ité” ehi.

10 Ipare afienopiha Tiipa rembiguai rovai im-
boetei dgua. Ahe rumo aipo ehifio cheu: “Egiie
ereirene. Esepia, che Tlipa rembiguai téi aico nde
nungar iyavei nde rivireta nungar oguata vahe
Jesus fiehengagiier rupi. Emboetei Tlipa” ehi.

Esepia niha, evocoi Jesus recocuer mombe-
husar mofiehe ucasar, ahe niha acoi omombehu
uca vahe Tiipa fiehe mombehusar upe.

Cavayu morochivahe reroguatasar

11 Evocoiyase asepia iva oyemboi vahe.
Aheve aviyeteramo téi cavayu morochi vahe
oyemboyecua, evocoiyase ava sese oyeupi vahe
rer: “Ocuaita-omboaviye-tupri-vahe iyavei
Supi tupri vahe” ehi. Esepia, glieco ivisa pipe
oporocuaiiyaveioyapo vavasa. 12Sesa evocoiyase

ndayaviyel eté acoi tata rendigler; 1iyavei
Odca rese seta vireco oyeguaca, iyavei vireco
terer icuachiapri oyese; ahe glerafio ité oicua.
13 Tturucuar evocoiyase imopirapri tuvi pipe;
serer evocoiyase, “Tlipa Nehe” ehi. 14 Sundao rehii
iva pendar saquicuerive yuvirecoi. Iturucuar
secose vahe pdve morochi vahe, ndiquihai vahe
avei. Ahe cavayu morochi vahe harive yuvirecoi.
15 Iyuru pipe sui 0sé quise pucu saimbe vahe
opacatu ambuae-ae tecua rupindar momara agua.
Ahe oyocuaira oamotaréhisar guarepochi apopri
opo pendar pipe. Iyavei osecodhara inungar uva
opive otiamii vahe yuvireco iyavei omboihura
evocoi uva ricuer paraisu catusa resendar pipe.
Ahese Tlipa mbahemboavaisaréhi ofiemoiro itera
chupe. 16 Oturucuar popi rese vireco icuachiapri
ohivipi rese avei aipo ehi vahe: “Mborerecuareta
rerecuar guasu lyavei ava Yar ivate catu vahe”
ehi.

17 Ipare asepia Tlpa rembiguai opiitha vahe
arisave. Ahe osapucai pirata opacatu virai mbahe
rohoguar upe oveve vahe iva rese: “iPerio!
iPefiemonuha Tilipa suindar carusa guasusave;
18 pehu co mborerecuareta roho, sundao eta
rerecuar roho iyavei ava oico eté vahe roho,
cavayu roho, ihari pendar roho avei, opacatu ava
roho ava nimarfiecosai vahe roho, mbiguai roho,
seco ivi coti catumi vahe roho, seco ivate vahe
roho avei!” ehi.

19 Ahese asepia mbahe ipi vai iyavei mborere-
cuareta ivi pipendar osundao reseve-seve. Ahe
ofiemonuha yuvireco ovava &dgua evocoi cavayu
hari pendar rese iyavei isundao rese avei no.

20 Co mbahe ipi vai yipindar vahe soquendasa,
oyoya evocoi Tiipa fiehe mombehusar angahu téi
rese. Ahe acoi oyapo vahe mbahe yavai rai vahe
yipindar mbahe ipi vai rovaque, evocoi mbahe
yavai rai vahe apo pipe ombopa-mbopa téi ava,
acoi seroyasar vireco vahe mbahe ipi vai rer
oyese iyavel omboetei vahe sahanga yuvireco.
Evocoiyase co mbahe ipi vai iyavei Tipa fiehe
mombehusar angahu téi, ahe opa imombosa sec-
ove reseve ipa azufre ocai vahe pipe yuvireco.
21 Ambuae evocoiyase evocoi cavayu morochi
vahe hari pendar yuru pipe sui osé vahe quise
pucu pipe opa omano yuvireco. Evocoiyase
opacatu virai mbahe rohoguar opa soho pipe oye-
mohitaro yuvireco.

20

Mil araviter resendar fiehesa

1Ipare asepia Tlipa rembiguai ogiieyi vahe ou
iva sui ivicuar guasu ipicucu vahe mboyasar
iyavei carena ipo guasu vahe opove vireco. 2Ipare
oipisi mbahe ipi oporomocafni vahe mboi nun-
gar aracahendar, ahe niha Caruguar secoi, Sa-
tanas serer vahe; ahe oicuhacua carena pipe mil
araviter rupi imoi. 3 Ahese omombo ivicuar guasu
ipicucu vahe pipe. Aheve osoquenda. Omondo
sello soquenda rese opacatu ambuae-ae tecua
rupindar mbopa-mbopa téi iri€hi dgua rese acoi
osupitise voi mil araviter. Coiye rumo mil araviter
pare, imosesa raimi téira.

4 Ipare asepia tenda, iharive setd ava oguapi
yuvinoi evocoi oipisi vahe omborerecuasa
yuvireco ava upe mbahe rese porandu agua.

Iyavei asepia ava ha evocoi opa vahecuer oyasia
Naca yuvireco Jesus recocuer mombehusa sui
téi iyavei Tlipa Nehengagiier mombehusa pipe
sui téi avei. Ahe ava nomboetei vahe mbahe ipi
vail yuvireco; sahanga avei nomboetei yuvireco
no; iyavei nomondo ucai vahe avei osiva rese
serer yuvireco, opo rese avei. Ahe asepia opa
ocuerayevi yuvireco. Ipare oporocuai Cristo rese
mil araviter rupi yuvireco. > Ahe co yipindar vahe
cuerayevisa. Ambuae ava omano vahe rumo
ndocuerayevi iri eté yuvireco osupitise voi mil
araviter. 6 jSorivete catu acoi ava vireco vahe
yipindar cuerayevisa yuvireco! iEsepia niha, ahe
Tilipaupendar ité yuvirecoi! Imofiuviriosa manosa
evocoiyase chupe ndipo iri eté. Egiie ehira rumo
ahe Tlpa upe narafio ité pahi yuvirecoira, Cristo
upe avei. Ipare mborerecuar yuvirecoira sese mil
araviter rupi.

Caruguar recopisa

7 Acoi osupitise rumo mil araviter cute, ahese
Caruguar yorasara soquendasa sui. 8 Ichui oséra
opacatu ava ivi pipendar mbopa-mbopa téi oico;
oséra ivi Gog mbopa téi agua, ivi Magog mbopa
téi dgua avei. Ipare omonuhara vavasave nara
isundao eta. Esepia niha, ahe sehii etepri yuvireco
inungar ivi cuhi para guasu popi rupindar.

9 Eglie ehi yuglieru ati amombri sui, oyerepa
tupri Tlipa recua rese yuvireco no, evocoi tecua
Jerusalén sembiaisu rese avei. Tiipa rumo om-
bou tata iva sui, ahe ipipe opa tupri ité osapi.
10 Caruguar evocoiyase, ava mbopa-mbopa téisar,
ahe opa imombosa ipa azufre ocai vahe pipe.

Aheve acoi opa imombosa mbahe ipi vai iyavei
Tlipa fiehe mombehusar angahu téi vahe avei no.
Aheve iparaisura pitu, ari yuvireco apiréhi vahera.

Tlipa oguapira gliendave ava recocuer rese po-
randu dgua ari ipa vahe pipe
11 Evocoiyase asepia tenda imboeteipri, mo-
rochivahe. Tharive oime ava oguapi vahe oi. Sovai
ivi iyavei iva opa ocafii tupri téi. Ndoyecua iri eté
co coti rupi yuvireco. 12Ipare asepia omano va-
hecuer seco ivate vahe, seco mbegiiemi vahe avei
no optiha yuvinoha Tiipa rovai; ahese cuachiar
opa ipipirasa yuvireco, iyavei ambuae cuachiar.

Ahe cuachiar tecovesa resendar. Omano vahe-
cuer upe evocoiyase porandusa evocoi cuachiar

pipendar mbahe sembiapogler rese. 13 Omano
vahecuer opa yuvinose para guasu pipe sui, iyavei
tehOglier recosa sui opa yuvinose; ichui opacatu
mbahe sembiapogilier rese porandusa yuvireco
chupe no. 14 Ipare manosa recua opa imondosa
tata nungar ipa pipe. Evocoiipa niha imofiuviriosa
manosa. 15 Aheve opa imondosa acoi ndovirecoi
vahe guerer icuachiapri cuachiar tecovesa re-
sendar pipe.

21

fva piasu iyavei ivi piasu
1Ipare asepia iva piasu iyavei ivi piasu. Esepia
niha, yipindar vahe mbahe opa ité ocafii yuvireco,
para guasu avei no. 2 Che asepia tecua nimarai
vahe, ahe Jerusalén piasu, evocoi ogueyi vahe
Tlipa sui ou. Opacatu imoingatusa tupri vahe,
inungar acoi cufia omenda agua oyemboetei tupri

omevi upe. 3 Ipare asendu fiehesa pirata tenda
suindar aipo ehi vahe: “Tipa ciliritei oicove ava
rehii pdhu rupi oico. Ahe oicove vaherad ité sese
yuvireco yepi, ahe ava evocoiyase chupe nara
ité yuvirecoira. Ahe teieté niha secoira yuvireco
chupe. 4 Ahe niha omombituhura opacatu ava
resai; iyavei ava nomanoi chietera; ndoyasehoi
chira yuvireco; ndipoi chira viharé&hisa, tecoasisa
avei chupe. Esepia niha, opacatu mbahe oime
vahecuer yipindar, ndipo iri eté” ehi.

5 Ahese evocoi oguapi vahe tenda harive oi, ahe
aipo ehi cheu: “Che ayapo mbahe opacatu ipiasu
vahe” ehi. Iyavei aipo ehi: “Eicuachia. Esepia
niha, co fiehesa supi tupri vahe ité, evocoiyase iya
ité peyeroya sese” ehi.

6 Ipare aipo ehi cheu: “Opa ité yaviye. Che
aviye acoi letra omboipi vahe A sui yepi, Z rupi.
Esepia, che yipive vahe ité, ipandar avei. Acoi ava

ihusei vahe amboihuiio téira i tecovesa resendar
ndasepii vahe pipe. 7 Acoi ava oyemoviracua vahe

ité mbahe-mbahe téi apoé&hi dgua, ahe oipisira co
mbahe opacatu omahera yuvireco. Evocoiyase
che aicora chupendar ité, ahe evocoiyase che
rahir ité yuvirecoira. ® Acoi ava osiquiye ai vahe
rumo che recocuer sui, ndache reroyai vahe, ava
ndiporoepia potai vahe, oporoyuca vahe, acoi
ava oyemboaguasa téi vahe, ipaye serai vahe,
mbahe rahanga mboeteisar téi iyavei opacatu
ava semira-mira téi vahe, ahe opara yuviraso ipa
nungar azufre ocai pirata vahe pipe. Ahe niha
imofiuvirio manosa” ehi.

Tecua Jerusalén piasu



APOCALIPSIS 21:9 liv APOCALIPSIS 21:17

9Evocoiyase ou fiepei siete Tlipa rembiguai pahu
pendar acoi siete tupri igua riru, siete mbaherasi
ipa vahe vireco vahecuer ipipe, ahe aipo ehi cheu:
“Erio, amboyecuara cufia omenda vahevi ndeu,
Ovesami rembirecovi” ehi. 10 Evocoi che quer
nungar pipe Espiritu osepia uca vahe cheu, che
reraso ivitri guasuivate vahesave. Aheve omboye-
cua tecua guasu Jerusalén nimarai vahe cheu,

oglieyi vahe Tiipa sui. 11 Ahe tecua sendi iteanga
Tlpa rendiglier pipe. Sendigier evocoiyase oy-
oya tupri ita iporafiete vahe rese, oyoya avei ita
jaspe serer vahe ipirerimi vahe rese. 12 Oyerepa
tupri tecua guasu rese fachisa tuvicha vahe, ivaté
iteanga iyavei vireco doce oquenda guasu. Evo-
coiyase Hfepei-pei Tlipa rembiguai oquenda ya-
catu; iyavei Israel suindar doce tupri vahe serer
icuachiasa oquenda yacatu rese. 13 Vireco niha
mbosapi oquenda afiihivei coti, mbosapi norte
coti, mbosapi irohi coti iyavei mbosapi caharu
coti no. 14 Tecua guasu achisa vireco doce tupri
ita imoviracuasa. Ahe sese evocoi doce tupri

yuvirecoi vahe Ovesami apostol rer icuachiasa
yuvireco.

15 Evocoi Tiipa rembiguai ofieche vahe cheu
vireco vara oro apopri tecua rdha dgua, opacatu
soquendipi rdha dgua, fachisa rdha dgua avei no.
16 Tecua guasu pucucuer oyoya tupri ipigler rese.
Evocoiyase Tlipa rembiguai osdha tecua guasu ru-
vichaguer; osdhase ipucucuer dos mil dos cientos
kilémetro tupri ité; ipucucuer, ihivategier iyavei
ipiglier oyoya pave tupri ité no. 17 Ipare osdha
Nachisa: o0sdhase ipigler sesenta y cinco metro
tupri. Evocoi Tilpa rembiguai osdha ava rembi-

poru pipe.

18 Tecua achisa ahe ita porafiete vahe Jaspe
serer vahe apopri; tecua evocoiyase oro pave
tupri, aviye vidrio secose catu vahe. 19 Nachisa
moviracuasa vireco opacatu ambuae ita-ita
téi iporafiete vahe pdve: yipindar iviracuasa
jaspe, imofiuviriosa zafiro, imombosapisa agata;
imoirungatusa esmeralda; 29 imbopoyandeposa
Onice; imofiepei ovasa, cornalina; imofuvirio
ovasa, crisolito; imombosapi ovasa, berilo;
imoirungatu ovasa, topacio; imbopoyandepo
ovasa, crisoprasa; co opoyandepo yovaivesa ahe
jacinto; imofiuvirio yovaivesa, amatista. 21 Doce
tupri vahe oquenda guasu ahe doce tupri mbohir;
Nepei-pei oquenda fiepei mbohir sui yapopri. Calle
guasu tecua aviter rupindar evocoiyase oro pave,
inungar vidrio yande poréhi tupri vahe ipipe.

22 Ndasepiai eté evocoi tecua guasu pipe fepei
yepe tliparo. Esepia niha, yande Yar Tiipa mbahe
mboavaisaréhi, Ovesami reseve yuvirecoi aheve.
23 Evocoi tecua guasu ndovireco iri eté ari, yasi
glesape dgua. [Esepia niha, Tipa ité osesape
glendigler pipe, iyavei Ovesami tataendi nungar
secoi aheve yuvirecoi vahe upe. 24 Sendigiier
osesapera opacatu tecua rupindar iguatasa rupi,
iyavei ava mbahe yar mborerecuar ivi pipendar
opara gueru ombahe eta porafiete vahe yuvireco
chupe. 25 Evocoiyase soquendipi nimboyasai chi-
etera ari yacatu rupi. Pitu ndipoi chiaveira aheve.
26 Ipare opara aheve ambuae tecua mbahe eta,
porafiete vahe omoingue yuvireco; 27 ava angaipa
viyar rumo, Tlpa remimbotaréhi oyapo vahe,

iporombopa serai vahe, ahe ndoyuviroiquei chi-
etera aheve. Eglie ehi rumo acoi ava vireco vahe
glerer icuachiapri Ovesami cuachiar tecovesa re-
sendar pipe yuvireco, ahe gierafio yuviroiquera
aheve.

22

1Ipare Tilipa rembiguai omboyecua iai tecovesa
resendar cheu, tipiu, oyecua tupri, osé vahe Tfipa
iyavei Ovesami renda porafiete vahe sui. 2 Calle
guasu mbiter rupi oso. Iyavei iai ique yacatu oime
ivira tecovesa resendar, iha vahe doce yupagtier
rupi fepei araviter pipe. Iyavei evocoi ivira ro
aviye al ava opacatu rupindar mbogulera dgua.
3 Ndipoi chietera aheve que mbahe t€ivri pendar.
Tilipa renda porarfiete vahe iyavei Ovesami renda
avei chinira evocoi tecua guasu pipe. Aheve sem-
biguai eta omboeteira yuvireco. 4 Osepiara sova
iyavei virecora serer osiva rese yuvireco. > Aheve
ndipoi chietera pitu, iyavei ava aheve yuvirecoi

vahe ndosecai chietera tataendi. Ndosecai chi-
aveira que ari guesape dgua yuvireco. Esepia niha,

yande Yar Tlpa teieté osesapera. Ipare ahe ava
mborerecuar apiréhi vahera ité yuvirecoira sese.

Coimi eté Jesucristo yevi dgua
6Ipare Tliparembiguai aipo ehi cheu: “Co fiechesa
supi tupri vahe ité, sese iya ité peyeroya. Iyavei
yande Yar Tlipa acoi omboyecua tuprivahe mbahe
oyesuindar ofiehe mombehusar upe, ahe ombou
glembiguai iva pendar mbahe omboaviye poyava
voi vahera mboyecua agua viroyasareta upe” ehi.

7“;Ayevi poyava voira curi! jSorivete catura acoi
ava viroya vahe fiehesa Tlipa suindar mbahe oime
vaherd resendar co cuachiar pipe!” ehi.

8 Che, Juan, asepia iyavei asendu ité co mbahe.
Sendu pare voi, afienopiha evocoi Tilpa rem-
biguai rovai imboetei dgua vifia. 9 Ahe rumo
aipo ehifio cheu: “Ani erefienopiha che rovai.
Esepia niha, che Tlipa rembiguai téi aico, nde
nungar, nde rivireta nungar avei evocoi ofiehe
vahe Tiipa Nehengaglier rese yuvireco, iyavei in-
ungar opacatu viroya vahe co cuachiar pipendar
icuachiapri yuvireco no. Tipa catu pemboetei”
ehi.

10 Aipo ehi avei cheu no: “Ereicuacui rene co
Nehesa Tlipa suindar mbahe oime vahera resendar
sereco, evocoi icuachiapri cuachiar pipe. Esepia
niha, ari cdimi secoi imboaviye agua. 11 Acoi ava
mbahe téi aposar, toyapofio mbahe té&i; iyavei acoi
ava seco rai vahe, taseco raifio ité oico; acoi ava
seco tupri vahe rumo, ahe toyapofio mbahe tupri
oico; iyavel acoi ava Tiipa upe oyemondo tupri
vahe ité, ahe taseco tuprifio avei oico chupe” ehi.

12“Supi eté ayevi poyavara, iyavei arura mbahe
porerecosa fiepei-pei ava rembiapoguer rupi-rupi
amondo vahera chupe. 13 Che aico inungar letra
A iyavei Z, yipindar vahe, ipandar vahe avei no;
yipive vahe ité apiréhi vaherad” ehi.

14 “Sorivete catura acoi ava omoatiro vahe
glecocuer. Esepia, ahe oipisira ivira ha tecovesa
apiréhi vahe resendar. Ipipe sui oiquera tecua
guasu pipe. 15 Ava rehii ndiporeroyai vahe
rumo opitapara ocarve téi yuvireco, iyavei
ava ipaye serai vahe, oyemboaguasa-guasa téi

vahe, oporoyuca vahe, mbahe rahanga upe téi
oyeroqui vahe, iyavei opacatu ava oipota rai vahe
oporombopa-mbopa téi dgua yepi” ehi.

16 “Che, Jesus, amondo che rembiguai iva pen-
dar mbahe mombehu &gua opacatu che reroy-
asar upe ofiemonuha vahesa rupi-rupi. Che aico
mborerecuar guasu David suindar. Iyavei aico
inungar yasitata guasu sendi vahe afiihiveindar no”

ehi cheu. ) _ ) _ _
17 Espiritu Santo iyavei Ovesami rembireco aipo

ehi: “jPerio!” ehi ava upe yuvireco. Iyavei
acoi ava osendu vahe ifiehe, “jPerio!” tehi am-
buae ava upe yuvireco. Iyavei acoi ava ihusei
vahe, toyuguerufio; acoi ava oipota vahe, toipisi i
tecovesa resendar ndasepii vahe yuvireco.

18 Opacatu acoi ava osendu vahe co fiehesa Tlipa
suindar mbahe oime vaherd resendar icuachiapri
co cuachiar pipe yuvireco, ahe chupe, “Peicua
catu” ahe. Amove que ava co mbahe resendar
omboyeapi iri vahe, ahe chupe Tipa omboyeapi
aveira co cuachiar pipendar mbahe-mbahe té&i
imombehupri. 19 Amove que ava virocua vahe co
cuachiar pipe sui fiehesa Tlipa suindar, Tlipa avei
evocoiyase ndoipotai chira chupe co cuachiar
pipe imombehupri ivira ha tecovesa resendar
rereco dgua iyavei co tecua maranehi pipe seique
agua.

20 Acoi co mbahe mombehusar aipo ehi: “Supi
eté ayevi poyavara” ehi.

Eglie tehi ayase. jErio, che Yar Jesus!

21 Yande Yar Jesucristo tape rovasa opacatu.
Aviye, aipo rupive.

